
0,1 hier in zorne von dannen schiet Giwén
0,2  der reit durch velt unde tiber plén .

0,3 den wec er viire unde wider nam

0,4 biz daz er an ein wazzer kam

0,5  groze tief was daz unde strate

0,6 Gawin dar 1n sach der stzte

0,7  dér umbe lagent velse groz

0,8  briiggen noch stec man da niut kés

0,9 schiffunge weder smal noch breit

0,10  den staden hin er durch vinden reit
0,11  pfat oder wec vuorte bi der strizen
0,12 gedankes pflac er Gizer mizen

0,13  unde dahte s0 verre sicherliche

0,14  daz er selber ermanete sich

0,15  von dem sper daz er zuo suochende hette
0,16  doch wiste er niut an welicher stete
0,17  aventiure in vuorte viirebaz

0,18  wénic wiste er umbe sin maz

0,19  der herbergen er begerte

0,20  wenne vorhte in jimers werte .

0,21  zuo quitende die geliibede sin

0,22  nii en wiste er wem er tzte schin
0,23  ze vrigende wec sunder verdrieze
0,24 er sprach zuo ritende er niut lieze
0,25  er ne viinte ritter oder maget

0,26  die ime liezent unversaget

0,27  zuo sagende mare von siner sachen
0,28  verre von dem wazzer er sich machen
0,29  began . sus einen vels er sach

0,30  daz ors er mit den sporen stach
0,31  s6 vile daz er kam Gf den stein

0,32  Giwién an dem ie tugende schein
0,33  reit tiber berc unde iiber stic

0,34  wunder was daz er niut wart tobic
0,35  von zorne sin gelimpf zerbrach

0,36  die rihte in dem walde er sach

0,37  einen schin reht in der mitten stin
0,38  der im geviel wole sunder win

0,39 ez was ein turn héch unde groz
0,40  do an der vesten schin er kos

0,41  daz si gar wole ze lobende was

0,42  mit vlize hérr Giwan reit viirebaz
0,43  sin lip von vréuweden vuor enbore
0,44 er reit biz er sach vore dem tore
0,45  eine valbriigge abe gelin

0,46  dar iiber reit der wole getin

0,47  daz tor entspart unde offen was
0,48  ane ruowen reit Giwian viirebaz
0,49  von sineme orse er balde schreit
0,50  wole hundert knehte wole gemeit
0,51  zuo dieneste sich butent in al wis
0,52  dem marschalke sin ors wart mit vlize
0,53  bevolhen von den knappen do6

0,54  man gap im vuoter hbuwe strd

0,55  si vuortent GAwan in ein hiis

0,56  unde zugent im sinen harnasch iz
0,57  dér an vile richheite was gewant
0,58  hinnen unze Limoges vant

0,59  nieman s6 schoenez noch so reine
0,60  niuwe von marmelgesteine

0,61  was ez geordenet gar gelich

0,62  als6 biwen hiez der kiininc riche
0,63  ein véch bunt samitgewant

0,64  wart im niuwe braht zehant

0,65  daz leite er sunder biten an

0,66  die knappen stolz in vuortent dannen
0,67  sus brahtent siu in in den sal

0,68  Géawines schoenheit was sunder zal
0,69  sin kleit was wert er riche an éren
0,70  die knappen sunder widerkéren
0,71  giengen in den sal mit vlize

0,72 einen biderben man zuo mazen gris
0,73  si sitzente vuntent wizzent daz

0,74  gelich er niht eineme biegxr was
0,75  gilar noch buoben genoz

0,76  wande sin gewant hatte alsd bloz
0,77  vergolten wole tiisent pfunt

0,78  sin huot was niht von halmen runt
0,79  der iiberzuc was zobelin

0,80  von Alexander ein baldekin

0,81  unde tfen dem huote ein schapel was
0,82 von golde later sam ein glas

0,83  dér tfe manic jaspis schein

0,84  von Oriende manic ander stein

0,85  die bezzisten die man mohte hin
0,86 von guote schein ein richer man
0,87  der wirt der an dem bette lac

0,88  zuo guoter mize er vrouweden pflac
0,89  wan er von horde mehtic was

0,90  doch bresthaft libes unde laz

0,91  unde unbehiilfic sicherliche

0,92  waz darf di von mér sagen ich

0,93 ez ist wole war daz er was swach
0,94 min hérre Giwan da hin sach

0,95  da der riche viirste lac

0,96  der zuht in sineme hove pflac

0,97 er hatte vile hoveliche knehte

0,98  schoene unde riche guot von geslehte
0,99  dem gaste tet er gruozes kunt

0,100 hérr Gawéan dankete im zuostunt
0,101  der hérre in zuo im sitzen bat

0,102 daz tet der werde Gf der stat

0,103 als er zuo im gesezzen was

0,104 der hérre vrigendes niht vergaz
0,105 von welicheme lande er mohte sin
0,106 der warheit tet er im schin

0,107 alse der ez vile wole kunde

0,108 dem ritter do ze stunte

0,109  die kiche reine unde wole gemeit
0,110  hattent die spise schier bereit

0,111  zwéne knehte hochgemuot

0,112 zwei becken brihtent harte guot
0,113  unde da bi wazzer daz was warm
0,114 eine twehele wizer danne ein harm
0,115 der dritte nich den zwein truoc
0,116  ire hende gewaschen genuoc

0,117 wurdent unde d6 daz geschach
0,118  dér nich siu sizent durch gemach
0,119  zwéne knehte brihtent zwei drispitz
0,120 von ziprese gibent siu lichten glitz
0,121  dér Af wart der tisch geleit

0,122 vile hettent ez viire triigenheit

0,123  seite ich wie guot die tavel was
0,124  ein kneht behende niergen laz

0,125 ein tischlachen leite dar

0,126  daz schein liehte als6 die sunne klar
0,127  niut schiuren gelich was der sal
0,128 er was durchliuhtic tiberal

0,129 stanckerzen vile man spiirete dé
0,130 der schin schein hoher denne hohe .
0,131  als6 mannegelich d6 zuo tische kam
0,132 hérr Gawan vremede mzre d6 vernam

0,133  ein kneht iz einere kamer sleich
0,134  der was niht ungevar noch bleich
0,135  er was so schoene daz nie wip .

0,136  gebar s6 schoenes mannes lip

0,137  der truoc ein sper wiz sinewel

0,138 in siner hant durchliuhtic hel

0,139  gegen hérrn Gawin daz sper er truoc
0,140  durch den sal gar mit gevuoc

0,141  von bluote gap daz isen saf

0,142  daz ein tropfe ie den anderen traf
0,143  déar nich Giwan nam sin spiire
0,144  geliche gegen einer kamer tiire

0,145 dar Gz sach er eine maget gin

0,146  schoene edel unde wole getin

0,147  die sach er an mit gerenter zuht
0,148 wenne in bedthte daz nie vruht
0,149  gehiurer wiirde noch s6 kluoc

0,150 in irere hant die reine truoc

0,151  ein paténe silberin

0,152 viire den tisch gie der liehte schin
0,153 mit vlize ganz dem spere nich

0,154 unlange stunte ez sich verzoch

0,155 daz Gaiwin aber kumen sach

0,156 zwéne knehte niut ze swach

0,157  die truogent liehtstdcke hérlich
0,158  mit biirnenten kerzen liehte gelich
0,159  entvenget wiren unde gar entzunt
0,160 hérr Gawan dahte wie im wiirde kunt
0,161  waz daz gemeinte wizzent daz

0,162 als er in dem gedanke saz

0,163  den knehten durch den sal nich gin
0,164  sach er eine maget wole getin

0,165  lanc schoene kluoc unde wole gemachet
0,166 zuo weinende stalte . sich alle ire aht
0,167 in irere hant si offen truoc

0,168  den werden gril gar mit gevuoc
0,169 Gawan nam wunder sunder zil

0,170  durch waz ires weinendes was s6 vile
0,171 unde war siu den gral wolte tragen
0,172 unde wé von s6 groz was ire klagen
0,173 unde si ire weinen niht verbar

0,174  daz wunderte in zuo male gar

0,175  siu gie viire sich unz an die stat
0,176  daz siu in ein ander kamer trat

0,177 unde db si in die kamer kam

0,178  vierer knehte war man aber nam
0,179  die truogent eine bére

0,180 da Gfe sunder vére

0,181  von golde lac ein baldekin

0,182 daz kein dinc bezzer mohte sin
0,183 unde in der bare lac ein lich

0,184 unde oben dir Gfe gar geliche
0,185 lac ein swert betrochen

0,186 daz was enzwei gebrochen

0,187 man dorfte d6 niht anders luogen
0,188  die viere die die bére truogen
0,189 4ne ruowen kérten durch den sal
0,190 swigente unde sunder schal

0,191 Géawian diz wunder allez sach
0,192 zuo im selben er d6 sprach

0,193  “got wie bevinde ich dise mre
0,194 wer dise sint oder wa here

0,195 siu kument an disen stunten”
0,196 die mit der bare niut erwunden
0,197  zuo ginde reht unze daz ire schin
0,198 kam aller zuo einer kamer in
0,199  niht langer mér verbeitet wart
0,200  do huop sich an die widervart
0,201  der knappe mit dem sper wiz
0,202 des spitze do bluotte zuo vlize
0,203  wie ez was vleisches unde Adern 4ne
0,204  doch sach man bluot nie balder gin
0,205  dar nich db kam die maget fin
0,206  mit einer paténen giildin

0,207  denne kiment die zwéne geliche
0,208  viire war mit den liehtstocken riche
0,209  dar nich kam der grél reine
0,210  geziert von edelem gesteine

0,211  weinente in die maget truoc
0,212 nich dem grile mit gevuoc

0,213  giengent die viere mit der biren
0,214  durch den sal gar sunder viren
0,215  diz sdhent siu in dem hiise al gar
0,216  ouch nam ir mit vlize war

0,217  min hérre Giwan do zuostunt
0,218  im wart nie grézer wunder kunt
0,219 alsus gedihte er mit ganzer ger
0,220  “diz muoz der grél sin unde daz sper
0,221  daz da braht lange soletest hin”
0,222  baz ruhte er an den biderman
0,223  unde vregete in waz di bediute
0,224  sper gril unde ouch die triite
0,225 maget . die man weinen sach
0,226  aber vrigete er unde sprach
0,227  “waz bediutet die bare”

0,228  daz wolte er sunder vire

0,229  wizzen von dem hérren wert .

0,230  unde ouch in welicher wise daz swert
0,231  mitten Gfe der bare lac

0,232 der hérre der des alles pflac

0,233  sprach “daz sage ich 4ne underbint
0,234  iuch . ist daz ir sin wirdic sint”

0,235  vier knehte er swinde loufen hiez
0,236  er sprach “nt wole hin 4ne verdriez
0,237  bringent mir balde min guot swert”
0,238 des wart er do zuostunt gewert

0,239  doch was ez mitten durch entrant
0,240  n0 wizzent daz ez im gesant

0,241  von siner magin einer wart

0,242  durch liebe unde ouch durch vriuntlich art
0,243  der hérre reichete ez zuo der stunt
0,244  dem ritter wert unde tet im kunt
0,245  konde er daz swert alsé geschaften
0,246  daz ein teil mohte ane dem anderen haften
0,247  s6 daz der stahel wider ganz

0,248  wiirde an dem swerte sunder schranz
0,249  danne mohte er von der biare mare
0,250  unde von dem grile unde von dem spere
0,251  ervarn die warheit aldé

0,252 unde von der megede ouch als6

0,253  durch wen siu weinte unde umbe waz
0,254  gebeitet wart d6 niht viirebaz

0,255  Gawan die stiicke beide

0,256  zuo einander huop gereite

0,257  unde s6 geliche daz mannegelich jach
0,258  der ez zuosamene haben sach

0,259 ez ware ganz ebene unde sleht

0,260  do sprach der kiininc gereht

0,261  “nement daz gemerre in eine hant
0,262  der anderen tuont daz spitze bekant
0,263  unde ziehent ez mit handes kraft
0,264 st ein stiicke an daz ander gehaft
0,265  danne wiirde gesaget iuch die mzre
0,266  von dem gréile unde von dem spere
0,267  unde von der baren aventiure”

0,268  zuostunt Giwin der wole gehiure
0,269  an dem swerte er niut en sparte
0,270  er zoch . sus ez von einander zarte
0,271  zuo dem érsten zuge daz geschach
0,272 aber der riche viirste sprach

0,273 “ir hant noch niut getin s6 wole
0,274  in wifenen daz man iuch sagen sol
0,275  dirre 4ventiure die warheit

0,276  wenne siu werdent keineme geseit

0,277  er en habe denne der werelte pris
0,278  erworben gar in alle wise”

0,279  sprach der hérre “alsus sage ich
0,280  daz mac wole geschehen dazz ist miigelich
0,281  daz ir ez bevindent noch zuostunt
0,282  daz ware s6 iuch wiirde kunt
0,283  viire wir daz lop der werelte kraft
0,284  mit manheit unde mit ritterschaft”
0,285  alsus der hérre daz entbar

0,286  hérr GAwin nam der rede war
0,287  unde hérchete s6 vile an sine wort
0,288  daz er Gf der tavelen orte

0,289  entslief daz sage ich sunder luc
0,290  mit rehter warheit 4ne truc

0,291  slief er mit vlize die ganze naht
0,292  unde do der stolze wole geslaht
0,293  des morgenes vruo erwachet was
0,294  in nam groz wunder wizzent daz
0,295  daz er sich alsus ligen vant

0,296  an einem mose er erwant

0,297  dabiim lac sin wipenkleit

0,298  dar zuo sin harnasch wart geleit
0,299  sin ors guot mit dem zoume

0,300  was gehaft zuo eineme boume
0,301  alsus er sich verirret vant

0,302 leidic verdaht wart er zuohant
0,303  beswzret daz er niht wizzen konde
0,304  der aventiure kraft zuo stunte
0,305  unde er siu doch gesehen hette
0,306  daz wunderte in sére an der stete
0,307  unde daz sehen hette also verloren
0,308  mit leide grimmic was sin zorn .
0,309  er wipenete balde sich

0,310  do er bereit wart sicherliche

0,311  an die eiche er kam wizzent daz
0,312  disin ors an gebunden . was

0,313 er saz dar Of sunder biten

0,314  verdiht begonde er riten

0,315  niht langer machete er im zil

0,316  gedenke pflac er harte vile

0,317  wande sine geliibede erbarmete in
0,318  daz sine gelide mit ungewinne
0,319  ziterente wurdent von engesten d6
0,320  wande er vorhte niht in zit iesa
0,321  zuo sineme strite komen sicherliche
0,322  mit balde ritente erbeitte er sich
0,322a hier stritet hérr Giwan mit Dinasdanres
0,323  alsus kam er an einen walt

0,324  im misseviel gar manicvalt

0,325  waz er gesach unde leidete im gar
0,326  eines hohes berges nam er war

0,327  der was lanc unde groz

0,328  jensit des berges ein walt er kds
0,329  der was geloubet genuoc

0,330  ein ritter unde ein maget kluoc

0,331  durch den walt er riten sach

0,332 gegen in er kérte unde sprach

0,333  war si riten s6 weidenliche

0,334  unde jener gar hohverticliche

0,335  sprach “waz hist di d4 mite ze schaffenne
0,336  swigen wer dir wager danne klaffen
0,337  und umbe niht kriec erméren

0,338  waz ruoche dich war ich wile kéren”
0,339  “wafd” sprach Giwén wider in

0,340  “habent niht zuo gebiurischen sin
0,341  aber daz ich vrige daz sagent mir
0,342  des tiberigen denne ledic sint ir
0,343  wenne ich vrige ez niuwan durch guot”
0,344  “sam mir der got der wunder tuot
0,345  viire einen narren habe ich iuch iemer
0,346  mac ich ir bevindent niemer

0,347 min werben zuo dirre stunt

0,348  aber tuont mir dne lougenen kunt
0,349  die sache von iuwerme wege sleht
0,350 ez sireht oder si unreht

0,351  iuweren namen ich wizzen wile

0,352  die wirheit sagent sunder zil

0,353  wande ir miiezent mir ez verjehen”
0,354  Géawan sprach “daz si geschehen
0,355  min name wirdet iuch niut verseit
0,356  sit ir sin vrigent die wirheit

0,357  gerne minen namen iuch sage ich
0,358  Gawain die Brittune nennent mich
0,359  ich bin von Arti{is swester komen”
0,360  “die triuwe ich gote sol dem vrumen”
0,361  sprach der ritter dé zuostunt

0,362  “Gawan suoche ich daz si iuch kunt
0,363  den hén ich vunden gote si es gemeit
0,364 n{ siiuch von mir widerseit

0,365  hiute arnent ir mines vater tot

0,366  niemer gelebe ich sunder n6t

0,367  die wile daz ich iuch weiz gesunt
0,368  wenne ich hin willen nii zestunt
0,369  daz ich iuch schande unde laster tuo
0,370  wande ich hin guot reht dir zuo
0,371  der werde got der gebe mir kraft”

0,372 von im kérte er unde neigete den schaft
0,373  si do beide sunder biten

0,374  gegen einander begonden riten

0,375  mit heldes handen s6 vesticliche
0,376  daz an den schilden sicherliche
0,377  bret unde leder brichent

0,378  enzwei die sper siu stichent

0,379  die starc wirent unde groz .

0,380 in die schilde kam der d6z

0,381  s6 daz durch iegelichen dranc

0,382  der stich wole anderhalber klaftern lanc
0,383  ire swert wurden ungespart

0,384  die von stahel wirent hart

0,385  von slegen groz wurden ire houbet
0,386  der sinne noch beroubet

0,387  an schilden unde an halsbergen stolz
0,388  vervienc weder isen noch holz

0,389  umbe slege die si gibent s6 .

0,390  iegelicher schuof daz sine d6

0,391  an einander zuo rennente wurden siu balt
0,392 viire wir waz siu sluogent daz galt
0,393  iewederer die sinen vaste hielt

0,394 nie kiininc noch keiser hoves wielt
0,395  da batelle wiirde geslagen baz

0,396  unde geschihet niemér wizzent daz
0,397  s6 ungeviieger herter strit

0,398  wande siu pinetent sich zuo der zit
0,399  einer dem anderen ze tuonde scham
0,400  biz daz ire strit dir zuo kam

0,401  daz der der daz boeser teil truoc
0,402  sprach zuo Gawin “es ist genuoc
0,403  unde sage iuch wir umbe sicherliche
0,404  ob ich iuch sliiege oder ir mich
0,405  unser pris geméret wiirde einwiht
0,406  wende man geloubet ez uns niht
0,407  wande nieman sihet noch weiz die spiire
0,408  da von rite ich daz wir slahen viire
0,409  dise batelle Of ein solich zil

0,410  mit der gedinge als6 ich iuch wile
0,411  bescheiden merkent daz da bi

0,412  sb daz ich von iuch sicher si

0,413  weliche zit ich iuch zuo hove vinde
0,414  dazzil st lanc oder geswinde

0,415  mane ich iuch iuwerre sicherheit
0,416  daz ir zuostunden sint gereit

0,417  4ne wideren strites an mir ruochen
0,418  unde keinen abewec niht suochen”
0,419  Gawan ez gelobete d6

0,420
0,421
0,422
0,423
0,424
0,425
0,426
0,427
0,428
0,429
0,430
0,431
0,432
0,433
0,434
0,435
0,436
0,437
0,438
0,439
0,440
0,441
0,442
0,443
0,444
0,445
0,446
0,447
0,448
0,449
0,450
0,451
0,452
0,453
0,454
0,455
0,456
0,457
0,458
0,459
0,460
0,461
0,462
0,463
0,464
0,465
0,466
0,467

er sprach “gevellet ez iuch alsé

5O wile ich wizzen sunder var

wie daz ir sint genant viire wir

é daz ir scheident ir unde ich”

“hérre ich sage ez iuch sicherliche
Dinasdanres sprichet man mir

mér suone denne krieges ich entbire
ich wart ouch krieges miiede nie
hérre verswigent mir niht hier

wa hin si iuwer kére

“hérre ane biten mére

ich wile da ich zuo tuonde hin
strites hin ich mich genomen an
vore dem kiininge von Kavaltin

sam mir sancte Lazarus von Davalin
zuo gar lanc ist min verbit

ich verwettete ez zuo sumerzit

ich viirhte zuo lange beliben sin

do6 wile ich hin die strize min

hin var ich got miieze iuwer pflegen”
der ritter gap ouch im den segen .

er sprach “got segene iuch manicvalt”
hérr Gawian kérte durch den walt
zuo wege huop sich sin riten

naht unde tac 4ne biten

biz daz er kam zuo Kaval(in

er erbeizete an dem perrtine

der vore dem sale was gezilet

sinen anderen harnasch unde den schilt
behuop er unde daz sper er liez
sorge unde vorhte in do ane stiez
wande man im d6 holt niht was
gewipenet kam er in den palas

den kiininc den gruozte er offenbér
er sprach “hérre ich wile viire wir
mine sicherheit quiten ni ze male
wenne von dem sper unde von dem grile
bin ich sit gesin in grozem gedrange
ein winter unde einen sumer lanc
vragete ich nich 4ne erwinden

rehte konde ich sin niht vinden

nl wile ich leisten sicherheit

mit stzte sunder kunderfeit”

er sweic niut mér tet er im kunt
Ginganbertin zuohant Gf stuont

er gie viire den kiininc vrumen

“hérr Gawan ist her wider komen”
sprach er “ich wile swem ez gevalle

0,468
0,469
0,470
0,471
0,472
0,473
0,474
0,475
0,476
0,477
0,478
0,479
0,480
0,481
0,482
0,483
0,484
0,485
0,486
0,487
0,488
0,489
0,490
0,491
0,492
0,493
0,494
0,495
0,496
0,497
0,498
0,499
0,500
0,501
0,502
0,503
0,504
0,505
0,506
0,507
0,508
0,509
0,510
0,511
0,512
0,512a
0,513
0,514

daz er mir halte mine batelle

viirebaz wile ich siu niemer mér gesparn”
do sprach der kiininc “ich wile ervarn
viire wir waz mir min rit verjihet

ich weiz siu liegent dar umbe niht
durch iuch noch durch in von nihte”
der kiininc stuont Gf die rihte

sine bar(ine nam er an sinen rat

von diaspere rot was sin wat

da mite er richeliche was bekleit

ob die mzre niht liigelichen seit

sO was er wise unde wole kurtois

die wile zuo rite gie der roys

zuo hove kam ein ritter groz

bi dem zwei schoene ors man kés
unz Of die erde mit isene bedaht

die zéume vesticliche gemachet
gestahelt s6 gar merkent mich

daz nieman mohte sicherliche
begrifen ziigel noch gebiz

zweier sper groz was er gewis

zwéne knehte brahtent die mit dem gaste
die sper Isen snitent vile vaste

der dritte brahte einen schilt zehant
daz nie bezzerz wart bekant

dar an was weder holz noch spin

nie bezzer schilt noch baz getin

an ritters libe ze wer wart kunt

von stahel ein stachel mitten stuont
die sach man d4 in buckels wise

wole snidente spitze zuo vlize

ouch gibent Gf dem schilde schin
wole hundert stacheln stehelin

unde an des schildes vuoze s6 stuont
ein nagel spitze von stahel runt

in solicher wis zuo hove er kam

unde allez daz volc daz ez vernam

lief swinde umbe in unde nam sin war
ane beiten unde 4ne sitzen gar

der ritter swindiclichen sprach

die rihte d4 er GAwian sach

“ich mane dich diner sicherheite”

der kiininc 4ne tinderldz gereite

von dem rate hinder sich gienc

jener im seite siniu dinc

hier sprechent zwéne Giwan kampfes an zuo Kavaliin
d6 zuosamene kam des hoves schar
unde do6 siu ez alle erhortent gar

0,515  sine geliibede er vorderte ze stete
0,516  die er im in dem walde tet

0,517  an dem dritten tage vore der maget fin
0,518  in sprach ouch an Ginganbertin
0,519  des eides unde der sicherheite

0,520  daz er daz sper gxbe gereite

0,521  daz er im gelobet hette

0,522  oder daz er strite f der stete

0,523  Dinasdanres ze der anderen siten
0,524  wolte rehtes war nemen niut biten
0,525  unde als er im bejxzet hete

0,526  wenne er in viinte Of der stete

0,527  zuo hove oder w4 er in viinte

0,528  er strite mit im zuo stunte

0,529  di von wolte er mit im striten

0,530  aber durch schalcheit zuo der anderen siten
0,531  wolte Ginganbertin viire wir

0,532  sinen strit haben sunder var

0,533  unde wolte ouch des gerihte hén .
0,534  unde Dinasdanres ouch alsam

0,535  er sprach ich urteiles gerente bin
0,536  der kiininc einhalben gienc von in
0,537  unde die viirsten von dem lande d6
0,538  durch reht ervarn merkent s6

0,539  obe sunder min hérr Giwin

0,540  siu beide strites solte bestin

0,541  oder iegelichen besunder eine

0,542  durch geheize des kiininges reine
0,543  ire urteile — giben die viirsten riche
0,544  einer sprach “ir hérren merkent mich
0,545  er sol mit beiden striten”

0,546  f stuontent drie sunder biten

0,547  oder vier unde sprichent “er en sol”
0,548  jener der mit rehte kunde wole

0,549  bewerte mit warheite vile

0,550  daz er 4ne biten unde ane zil

0,551  sit er ez mit beiden hét verpfant
0,552  unde ouch 4ne underliz zehant

0,553  er mit beiden vehten sol

0,554  unde alle die viirsten dunket mich wole
0,555  wundertent der rede sich

0,556  unde geloubetent ez niut sicherliche
0,557  daz dinc verstin tet er siu baz

0,558  wande er zuo lernende niut en was
0,559  hoerente den viirsten vienc er an
0,560  “solte er niut sine triuwe gebrochen hin
0,561  strite er mit disem niut Gf der stat
0,562  jeneme er ouch des gesworen hit

0,563  daz er sich strites underwiinte

0,564  wie schiere er in zuo hove viinte
0,565 alsus so ist er hier ernert

0,566  n0 han ich iuch daz reht bewert
0,567  daz er mit beiden striten sol .”

0,568  unde alle die hérren wane ich wole
0,569 erteilten er solte mit in beiden striten
0,570  siu szent wider an ire stat sunder biten
0,571  ane kriec unde dne widergrin

0,572  huobent siu sich an die rede sin
0,573  der in die urteile brahte s6

0,574  sprach zuo dem kiininge do6

0,575 niutesniht er beitete “merkent slehte
0,576  die hoveliute dunket reht

0,577  daz jener sol der aleine ist

0,578  mit beiden striten sunder vrist

0,579  wenne ir keiner beiten wile”

0,580  “ni viirderent iuch balde Gf diz zil”
0,581  sprach der kiininc “des sint gereit”
0,582  Ginganbertin mit snellicheit

0,583  hier wipenete sich unde was im not
0,584  die knehte brihtent als er gebot
0,585  gar swindicliche die wéfen sin

0,586  schier wart er bereit dir in

0,587  als er von grunde bereit wart

0,588  einen helm bundent im f vile hart
0,589  die knehte sin dne biten gar

0,590  siu hiengent im an einen schilt was klar
0,591  dar an ein lébart entworfen was
0,592 Dinasdanres des niut vergaz

0,593  er bereitte sich schone alse man sol
0,594  den liuten allen geviel er wole

0,595  die wirent Gf dem plane

0,596  an des turnes venstern schoene
0,597  giengent siu sitzen sunder bit

0,598 durch daz siu geszhen den strit

0,599 aber ein junchérre zuo hove was

0,600 Gawianes mac loufennes er sich vermaz
0,601 kiininge Artds wolte er von sinem ocheime sagen
0,602 mere die im niht wole méhtent behagen
0,603 da von daz dem kiininge niht was kunt
0,604 noch sinen vriunden zuo der stunt

0,605 daz er stritendes sich hete ane genomen
0,606 gegen zwein ritteren als6 vrumen

0,607 daz niut rittere bezzer wiren

0,608 danne die des tages solten sunder varen
0,609 ane viirezoc striten mit im eine

0,610 des junchérren vrouwede was kleine

0,611
0,612
0,613
0,614
0,615
0,616
0,617
0,618
0,619
0,620
0,621
0,622
0,623
0,624
0,625
0,626
0,627
0,628
0,629
0,630
0,631
0,632
0,633
0,634
0,635
0,636
0,637
0,638
0,639
0,640
0,641
0,642
0,643
0,644
0,645
0,646
0,647
0,648
0,649
0,650
0,651
0,652
0,653
0,654
0,655
0,656
0,657
0,658

von sines hérren erbarmicheite
durch GAwan vristen underwant er sich erbeitte
unde ilte s6 er bezziste kunde

von dem hove schiet er sich ze stunte
f eineme pferde starc unde snel

do6 er kam eine mile von dem kastel
an ein geviiegez tal

bekam im Keien der seneschalt

f eineme grozen orse ritente

dem junchérren 4ne biten

Keien swindicliche in ane sprach
unde jener gegen im sach

stille huop er in dem walde

Keien sprach vile balde

“vriunt sagent wes ist daz kastel

daz da vore lit schoene unde bel
unde d4 bi starc unde veste”

“hérre s6 helfe mir der bezziste

ez ist des kiininges von Kavalin
unde ist ouch unze Scalin

keinez baz gelegen noch s6 wit

da wirdet noch hiute ein starker strit
ein ritter gegen zwein striten sol”
“daz spil ist niut geteilet wole”
sprach Keien zuo der selben zit

“diz ist ein ungelimpfic strit

ez solte ouch nieman zuo 16ne gin
der bl im sinne wolte hin

daz in sineme hove solte geschehen
daz einer zwein strites muoste jehen
nl gebe got dem einen trost

daz er von beiden werde erl6st

unde viiege im hiute soliche kraft
daz die zwéne werdent unsigehaft
ime leide ze tuonde oder wé

n{i nennent vriunt mir viirebaz mér”
sprach Keien “die zwéne dne underbint
die gegen dem einen ritter sint”
“einer ist Dinasdanres genant

den man 4Ane win bl manheit ie vant
der andere ist Ginganbertin

der sol ouch vile edeler sin”

“ze ware ich kenne wole die beide

ni weiz ich daz der eine in leide
gevallen ist unde in {ibel hende”
“dazz ist war” sprach der kneht behende
“wer ist der” sprach Keien zehant
“hérre er ist Gawin genant

0,659 kiininges Lotes sun der ritter fin
0,660 brechent mir Gz die ougen min

0,661 ob ich iuch sage triigenheit”

0,662 “s6 helfe mir got daz ist mir leit”
0,663 sprach Keien “war ritest di alsus”
0,664 “ich suoche hérre kiininc Art{s”
0,665 “durch waz” “d6 wile ich im tuon kunt
0,666 daz er alle die sine zestunt

0,667 f heize sitzen gar mit wer

0,668 unde bringe zuo Kavaltine sin her
0,669 durch bresten sines oeheimes Gawin
0,670 die vart sol er durch nieman lan”
0,671 hérr Keien ane verbiten mér

0,672 wole tisent warbe sprach “6 wé”
0,673 er beitte niut langer da

0,674 mit dem junchérren reit er s6

0,675 unde ritent s6 verre wizzent daz
0,676 daz siu kAment da der kiininc was
0,677 bi manigen viirsten wole gemeit
0,678 f einer schoenen wise breit

0,679 die an einem wazzer was

0,680 Keien en beitte niut viirebaz

0,681 unz er kam an den kiininc vrech
0,682 unde sagete im den ungerech

0,683 des sich Gawin hette ane genomen
0,684 do kiininge Artls die mare was komen
0,685 die rede er vile wole verstuont

0,17069  “die triuwe die ich gote sol viire wir
0,17070  liep ich kume zuo iuch her danne
0,17071  sb6 ich allerschierest kan”

0,17072  Cundwir Amfirs antwiirte niht
0,17073  ire herze verséret was die rihte
0,17074  von leide in ireme libe s6 sére
0,17075  daz siu niut mohte reden mére
0,17076  der ir d6 gegeben hette

0,17077  hundert marc silbers an der stete
0,17078  der sal gar vol wizzent daz

0,17079  vrouwen unde rittere was

0,17080  burgar gemeine volc alsd

0,17081  wole vier tiisent wirent da
0,17082  vernomen hettent siu die mzre
0,17083  die in d6 lac harte swere

0,17084  zuosamene kiment siu tiberal
0,17085  unde woltent reden mit Parzival
0,17086  die bezzisten under in allen geliche
0,17087  batent in harte guotliche

0,17088  daz er durch got niut lieze

0,17089 ire juncvrouwen im mahelen hieze

0,17090
0,17091
0,17092
0,17093
0,17094
0,17095
0,17096
0,17097
0,17098
0,17099
0,17100
0,17101
0,17102
0,17103
0,17104
0,17105
0,17106
0,17107
0,17108
0,17109
0,17110

0,17111

0,17112

0,17113

0,17114

0,17115

0,17116

0,17117

0,17118

0,17119

0,17120
0,17121

0,17122
0,17123
0,17124
0,17125
0,17126
0,17127
0,17128
0,17129
0,17130
0,17131

0,17132
0,17133
0,17134
0,17135
0,17136
0,17137

die wise was unde gap liehten schin
Parzivél sprach “ez mac niut sin

nt zuo disem male spriche ich

lant ez iuch niut missevallen durch mich
wande s6 schier ich iemer kan

unde min dinc verendet hian

s6 kume ich her wider zehant

die juncvrouwe unde ouch daz lant
laze ich denne niut Gf die triuwe min”
da mite liezent siu die rede sin

Of sineme rosse saz Parzival

einen roten schilt ganz niuwe tiberal
mit eineme klimmenten lewen silberin
was im gemachet niuwe unde fin
unde gar richeliche bereit

den hienc er an sinen hals gemeit
unde nam einen starken schaft eschin
mit eineme scharpfen isene

urloup nam der ritter rein

unde bevalch siu gote algemeine

Gz der vesten er do reit

Cundwir dmirs hette groz leit

unde alle die ir warent bi

durch Parzivil iren hérren vri

ritter burgzr unde ander volc sin
vrouwen unde juncvrouwen fin
weintent unde hettent leit sére hart
ze Jésus der gemartelt wart

unde an dem kriuze leit groze pine .
ze erloesende daz volc sin

Gz der helle grunde

bevulhent siu in hundert stunte

von der rede ich wile gedagen

unde wile von Parzivile sagen

der vuor mit ile viire sich

unde swuor bi gote von himelriche
daz er al sin leben gar

die wile er gesunt wer viire wir

in keiner herberge belibe mér

denne iiber naht er en viinte denne . ér
daz hirzhoubet unde daz breckelin
dar zuo muoste ouch daz sin

daz er varendes erwiinde niht

durch welde durch lant durch mer die rihte
al die wile er lebentic ware

er ne beviinte denne mzre

von dem grél die wir méhten sin

von dem sper mit dem isene

0,17138  wér umbe ez s6 bluotete alle stunte
0,17139  ervarn wolte er ez biz Gf den grunt
0,17140  an dem kiininge von deme grél hére
0,17141  der im d6 bot s6 groz ére

0,17142  in dem gedanke reit er

0,17143  s6 lange biz er kam aldar

0,17144  in einen grozen schoenen walt
0,17145  da wart sin muot vroeliche gestalt
0,17146  wande der walt was dicke sin veste d6
0,17147  an einen berc reit er alsé

0,17148  den er verre ersehen hate

0,17149  da was ein wit geliebet pfat

0,17150  dir umbe eine mile s6 man jihet
0,17151  en was kein ander pfat niht

0,17152 6 ungehiure alse di . nie en wart
0,17153  noch als6 vol dorne hart

0,17154  da durch konde sich nieman bewarn
0,17155  des muoste man iiber den berc varn
0,17156  der was Gfreht hoch unde smal
0,17157  als6 vile reit Parzival

0,17158  daz er Gf den berc kam

0,17159  alumbe sich er war nam

0,17160  unde sach allenthalben die rihte
0,17161  weder burc noch hiis noch dorf niht
0,17162  noch nihtesniht denne itel walt
0,17163  der was von loube wole gestalt
0,17164  er was griiene unde schoene gar
0,17165  Parzival reit wider tal dar

0,17166  unde vant eine striaze sunder win
0,17167  da stuont manige tanne schoene
0,17168  unde geloubete boume mit vréuweden riche
0,17169 er reit alle die naht geliche

0,17170  der walt geviel im wole ze vromen
0,17170a  hier wirdet vehtente Parzival mit eineme
0,17170b  rittere der hiez der schoene boese
0,17171  d6 sach er eine gegen im komen
0,17172  ob siu vrouwe oder juncvrouwe wer
0,17173  siu kam in sidinen kleidern dar
0,17174  gemachet nach Kurnewilar site
0,17175  viire wir sage ich iuch dé mite
0,17176  daz siu die ungestalteste was
0,17177  die ie geboren wart wizzent daz
0,17178  ich sage iuch die wirheit gar
0,17179  ire ougen warent sO ruozvar

0,17180 als eines raben unrein

0,17181  ire 6ren lanc ire stirne kleine

0,17182  ire oucbrawen riich gréz unsleht
0,17183  siu giengent vornin zesamene sehet

0,17184
0,17185
0,17186
0,17187
0,17188
0,17189
0,17190
0,17191
0,17192
0,17193
0,17194
0,17195
0,17196
0,17197
0,17198
0,17199
0,17200
0,17201
0,17202
0,17203
0,17204
0,17205
0,17206
0,17207
0,17208
0,17209
0,17210
0,17211
0,17212
0,17213
0,17214
0,17215
0,17216
0,17217
0,17218
0,17219
0,17220
0,17221
0,17222
0,17223
0,17224
0,17225
0,17226
0,17227
0,17228
0,17229
0,17230
0,17231

ire nase kurz unde stumpf gar

ire nasenlécher wit viire war

unde groz vile vreisliche

s6 sage ich iuch sicherliche

daz siu mit iren lefsen groz

was wole eines esels genoz

ire zene groz gel von art

die biler dir obe hoch unde hart

ire kinne rch unde groz

alle ungeschaftfenheit man da kos
dér zuo ire lip ze mile was

krump unde ungestalt wizzent daz
siu was barhoubet 4ne mandel gar
wande siu hette érst gevlohten ire har
ire zOpfe wirent kleine swarz

unde vile vinsterer denne ein harz
ire nac swarz alse ein isen

siu was gelich einere tiuvelin

siu reit ein zeltende pfert schoene
daz gar sanfte konde gin

ez was wiz alse ein sloz

nich ir reit ein ritter groz

(f einem schoenen rosse rot

der was gewafent wole ze der not
sin lip was schoene muoste er jehen
schoener man wart nie gesehen

an libe an beine an armen viire war
Parzival kam mit ile dar

mit gruoze er der juncvrouwen zuo sprach
unde db er siu niher ersach

er wante daz siu ein tiuvel wzr

unde kame durch erschrecken in dar
er huop stille daz geschach

wande er siu ze wunder an sach
wande siu richeliche reit von art

ein bein siu durch héchvart

leite Gfen des pferdes hals hin danne
Parzivél lachen d6 began

daz er sach den ritter schoene

viiern einen tiuvel s6 ungetin
ungeschaffenere en vant man niht
der ritter rief Parzival an die rihte
unde sprach “helt Gf den eit min .

ir miigent ein hochvertic tore sin

ir lachent unde en wizzent waz ez sol”
Parzivél sprach “ich weiz ez wole”
jener sprach “so sagent ez die rihte
ir en kument als6 hinnen niht

0,17232  daz wir iuwer spot sollent sin”
0,17233  Parzivil sprach “lieber vriunt min
0,17234  ir hant unreht Gf mich

0,17235  schimpfen unde lachen ist gewonelich”
0,17236  der ritter d4 von zornic wart

0,17237  gegen Parzivil rihtete er sich harte
0,17238  unde widerseite im schier dir nih
0,17239  “groze genide” sprach Parzivil do
0,17240  “daz ir mir joch hant widerseit”
0,17241  siu vazzetent ire schilde breit

0,17242  unde druchtent siu an ire brust dar
0,17243  dar néch lenketent siu die sper
0,17244  siu liezent ire ros loufen die wirent verdaht
0,17245  unde stichent s6 stercliche mit maht
0,17246  einander under die schiltriemen dar
0,17247  daz siu vielent beide nider gar
0,17248  4f sprungent die helde wert

0,17249  unde zuhtent vrischliche Gz die swert
0,17250  unde hiewent Gf die helme bloz
0,17251  alse smide Gf einen anebdz

0,17252  unde schrietent die halsberge riche
0,17253  mit den schilden dahtent siu sich
0,17254  alse man zuo noeten sol

0,17255  siu kondent beide schirmen wole
0,17256  unde stechen unde slahen ungevuoge
0,17257  siu liefent einander an dicke genuoc
0,17258  keiner den anderen en mohte die rihte
0,17259  drie viieze hinder sich getriben niht
0,17260  siu wérent beide helde guot genuoc
0,17261  der ritter Parzivalen sluoc

0,17262  mit dem swerte Of sin helmvaz
0,17263  daz swert wole gehertet was

0,17264  unde hette in vaste gewunt

0,17265  wante daz swert enzwei brach zestunt
0,17266  in dem gehilze silberin klar

0,17267  unde viel Gf die erde aldar

0,17268  gar zornic wart er durch daz

0,17269  er gienc zuo Parzivil niher baz
0,17270  genide er in siieziclichen bat

0,17271  unde ergap sich Gf der stat

0,17272  er sprach “ir hint iiberwunden mich
0,17273  min wer wzre gar unendelich
0,17274  gegen iuch 4ne swert daz ware unsin”
0,17275  Parzival warf sin swert ouch hin
0,17276  er sprach wole her s6 vehten wir
0,17277  mit den viusten ich unde ir

0,17278  4ne swert man mich ouch sihet
0,17279  der ritter sprach “ich en weiz niht

0,17280
0,17281
0,17282
0,17283
0,17284
0,17285
0,17286
0,17287
0,17288
0,17289
0,17290
0,17291
0,17292
0,17293
0,17294
0,17295
0,17296
0,17297
0,17298
0,17299
0,17300
0,17301
0,17302
0,17303
0,17304
0,17305
0,17306
0,17307
0,17308
0,17309
0,17310
0,17311
0,17312
0,17313
0,17314
0,17315
0,17316
0,17317
0,17318
0,17319
0,17320
0,17321
0,17322
0,17323
0,17324
0,17325
0,17326
0,17327

ob ez si witze oder torheit

daz ir daz swert hint hin geleit

ir sint vreche tugenthaft dunket mich
waz ir wellent daz wile ich

wan ich en viirhte iuch niut ze war”
Parzivél sprach “daz ist wér”

der rede was niut mér iinder in

siu wurfent die schilde beide hin
unde liezent sich an ein ringen ieso .
unde zartent die helme einander do
daz siu vielent von ire houbete Gf die heide
unde sluogent sich mit den viusten siu beide
in daz antlitze unde in die zene aldar
daz siu wurdent sére bluotvar

s6 lange tribent siu daz

ziicken unde stdzen do6 was

daz in der Atem kiime tohte

aber der mér erbeiten mohte

denne ie keiner kristener man .

sach sineme gesellen wole an

daz er miieden begonde die rihte
Parzivil simete sich langer niht

daz jener sinen 4tem erholete iht
deste noter tet er im die rihte

daz er sich geriet ergeben

unde bat in daz er in lieze leben

wan im geschehen was s6 wé

daz er vehten mohte niut mér

unde sprach zuohant die rihte

“durch got tuot mir mér niht

sit ir mich tiberwunden hant

iuwer pris wirdet unbekant

ob ir ze tode slahent mich

unde wer ein missetat gewizliche”
Parzivil sprach hérre guot

ich ne en han ze toetende iuch niut muot
des sollent ir 4ne sorge sin

zuo kiininge Artis dem hérren min
miiezent ir unde iuwer liep viire wir
unde gént iuch im gevangen dar

oder ich ne begnéde iuch niht .
“hérre” sprach er zehant die rihte
“ich tuon ez gerne gewillicliche”

des gap er sine triuwe viire sich

unde vragete in wie er ware genant
“lieber vriunt” sprach er zehant
“Parzival von Galeis heize ich

iuwern namen lant ouch wizzen mich

0,17328
0,17329
0,17330
0,17331
0,17332
0,17333
0,17334
0,17335
0,17336
0,17337
0,17338
0,17339
0,17340
0,17341
0,17342
0,17343
0,17344
0,17345
0,17346
0,17347
0,17348
0,17349
0,17350
0,17351
0,17352
0,17353
0,17354
0,17355
0,17356
0,17357
0,17358
0,17359
0,17360
0,17361
0,17362
0,17363
0,17364
0,17365
0,17366
0,17367
0,17368
0,17369
0,17370
0,17371
0,17372
0,17373
0,17374
0,17375

den verhelnt mir niut durch got”
jener der sprach sunder spot

“hérre nli vernement mich

der schoene boese heize ich

des griven sun von Galphige ich bin”
Parzivél sprach nich minem sinne
“hérre iuwer name ist erlogen

ich weiz unde bin des unbetrogen
ir sint schoene unde boese niht
schoene unde guot man iuch billicher jihet
unde iuwer liep wie heizet die

war umbe viierent ir die hier”

hérre ich sage iuch Gf minen eit
dne liegen die wérheit

daz ich siu als liep hin

daz ich 4ne siu niut leben kan

eine stunte sunder spot

s6 sage ich iuch ouch bi gote

daz siu mich dunket schoener sin
danne ie juncvrouwe oder magedin
waz ir mac sin unz 6riende

unde von dannen unz occidente

dar zuo s viirhte ich so sére ir

die triuwe die ich iuch sol unde mir
ich en getriuwe siu niemanne

den ich s6 nihe sippe hin

obe er joch min bruoder ware

min vater wzre mir bi ir unmare
von liebe viiere ich siu mit mir

mit grozer bete die ich tuon zuo ir
verheln ich ez iuch niut en kan

ie mér ich siu sihe an

ie baz siu mir gevellet

mineme herzen siu sich gesellet
von liebe “rose” spriche ich ir
Parzival sprach “s6 got helfe mir

in sin himelriche dar

mich dunket ir hint siu liep gar”
“ze wir” sprach er “luwer munt wir jihet
allez golt neme ich viire siu niht
vile gerner wolte ich t6t sin

danne ich schiede von dem liebe min
dér zuo daz siu s6 schoene ist gar
dér zuo ist siu s6 guot viire wir
tugent unde wisheit man ir jihet”
Parzivil mohte sich enthalten niht
umbe allez daz guot daz ie wart

er en lachete der rede zuo der vart

0,17376
0,17377
0,17378
0,17379
0,17380
0,17381
0,17382
0,17383
0,17384
0,17385
0,17386
0,17387
0,17388
0,17389
0,17390
0,17391
0,17392
0,17393
0,17394
0,17395
0,17396
0,17397
0,17398
0,17399
0,17400
0,17401
0,17402
0,17403
0,17404
0,17405
0,17406
0,17407
0,17408
0,17409
0,17410
0,17411

0,17412
0,17413
0,17414
0,17415
0,17416
0,17417
0,17418
0,17419
0,17420
0,17421
0,17422
0,17423

zuo im sprach er dir nich

“hérre der tac ist noch hoch

ir varent ein wec unde ouch ich

ich bite iuch ein dinc tuon durch mich
daz ir kiininge ArtGse sagent

die groze liebe die ir tragent

zuo iuwerre schoene vriuntin

unde waz kurzewile di mac sin

die under iuch zweien ist”

zehant an der selben vrist

bi allen zwelivboten swuor er

dem allerbezzisten manne der lebende war
dem wolte er ez lieber sagen

denne er ez im wolte verdagen

“niut wanent ich getiirre wole

min liep viieren als ich sol

zuo eines keisers hochgezit sehet”
“daz dunket mich niut unreht”
sprach Parzival “hérre warliche”

sus schiedent siu von einander sich
der schoene boese reit hin mit maht
ane underlaz tac unde naht

durch welde unde tiber plan

berc unde tal der ritter schoene
unde erbeitte sich sére sunder win
unz er kam zuo Kaval(n

er unde sine vriuntinne kluoc

nt wirdet man mere hoeren genuoc
kiininges Artis der di was

f der louben vore dem palase
stuont Keie unde Lucas

Segremors unde Baduwiers di was
hérr Iwan unde Gahares

Gaherjétes unde Mordres

der gar widerspxnic was

Agravens der hochvertige ouch dé saz
dise luogetent an den vensteren gar
unde andere wole hundert viire war
die sahent wider den walt hin dannen
Segremors von érsten sehen began
den ritter mit sinere vriuntin

Keien sprach “daz miiezent mare sin
die bringet der ritter” sprach er

“mit der juncvrouwen dort her

er wile sich ze hove gevangen geben”
daz sprichent siu alle Of ire leben

“er tuot toerlichen gar

daz er die viieret mit im her

0,17424
0,17425
0,17426
0,17427
0,17428
0,17429
0,17430
0,17431
0,17432
0,17433
0,17434
0,17435
0,17436
0,17437
0,17438
0,17439
0,17440
0,17441
0,17442
0,17443
0,17444
0,17445
0,17446
0,17447
0,17448
0,17449
0,17450
0,17451
0,17452
0,17453
0,17454
0,17455
0,17456
0,17457
0,17458
0,17459
0,17460
0,17461
0,17462
0,17463
0,17464
0,17465
0,17466
0,17467
0,17468
0,17469
0,17470
0,17471

mit der er éren niut mac bejagen”
Keien sprach “waz miigent ir sagen
ir hérren ir hint unreht

siu dunket in gar schoene sehet
dihte siu in niut minniclich

er vuorte ir niergen wane ich
verzoubert hete siu in Iihte alsd

siu ist dem tiuvel gelicher d6

denne einere vrouwen sicherliche”
die anderen jahent ez alle geliche

d6 Keien der juncvrouwen war genam
ze der kiiningin er in ire kamer kam
er sprach “gant her Gz vrouwe min
ir sint ze lange hier inne gesin

ir s6ltent in den sal gin

mit iuweren ritteren kurzewile hian
der sint gepriset wole driu hundert
die alle sint verwundert

von einere juncvrouwen schoenheit
siu jehent keine si s6 gemeit

dissit mers noch s6 fin

kument s6 sehent ir siu vrouwe min
siu getar sich wole lan sehen”

“ist siu s6 schoene” begonde jehen
die kiininginne sunder spot
“vrouwe alsé helfe mir got”

sprach der hovemeister die rihte
“ich en sage iuch viirebaz niht

ir bevindent wole die wirheit gar
kument nement ir selber war”

f stuont die kiiningin wit erkant
unde kam gegangen alzehant

in den schoenen grozen sal

die rittere stuontent Gf iiberal

unde machetent umbe siu harte wit
der kiininc stuont selber f an der zit
unde sazte siu neben sich

do6 kam ritente in den sal sicherliche
der ritter mit sinere vriuntin

. ér . er geredete ie wortelin

er saz abe unde half abe ir

wande er siu liep hatte geloubent mir
er kam viire den kiininc dar

unde gruozte in érliche gar

von Parziviles wegen iesd

“hérre hérr kiininc” sprach er do

“in fuwer gevangnisse hét er mich gesant
unde min liep die klar ist bekant

0,17472
0,17473
0,17474
0,17475
0,17476
0,17477
0,17478
0,17479
0,17480
0,17481
0,17482
0,17483
0,17484
0,17485
0,17486
0,17487
0,17488
0,17489
0,17490
0,17491
0,17492
0,17493
0,17494
0,17495
0,17496
0,17497
0,17498
0,17499
0,17500
0,17501
0,17502
0,17503
0,17504
0,17505
0,17506
0,17507
0,17508
0,17509
0,17510
0,17511
0,17512
0,17513
0,17514
0,17515
0,17516
0,17517
0,17518
0,17519

wande er iuch liep unde wert hete”
die rittere lachetent an der stete

do er seite in ze mzre

daz sin liep klar ware

die kiiningin lachete ouch an der stete
Keien niut geswigen hette

der im tsent marc hette gegeben
wande er miielich was al sin leben
zuo dem rittere er d6 sprach

“hérre s6 iuch got gebe gemach

ist keine in iuwerme lande mér

alse die ich holete siu iiber sé
triuwete ich siu vinden dé s6 fin
ich sihe siu gar schoene sin
ndment ir siu iemanne mit gewalt
oder durch ire schoene manicvalt
ir sint niut an ir betrogen”

daz horte der kiininc wole gezogen
unde wart entziindet sére

zehant sprach der kiininc hére
“Keien sint sicher al viire war

ir werdent niemer sinnic gar

die vruht die niut zitigen kan
vervluochet si siu unde der man
der ze allen ziten daz boeseste redet
unde des eine gewoneheit hete

daz er sich mac enthaben niht

er spotte aller der die er sihet

mit boeser zungen die er hete

f iuch hén ich die rede geredet
manigen ritter verloren hin ich
mit iuwerre zungen spotlich

der ist die rede liht gar

die sich d6 veltet her unde dar

des werdent ir miiede keine vrist
dér zuo iuwer herze vergrimmet ist
unde alle zit vol bitterkeit”

sus strafete in der kiininc s6 man seit
diz liez er sin der ritter seite daz
weder ez sin schande oder ére was
die rehte warheit zehant

wie in Parzival {iberwant

wie er hiez unde sine vriuntin

daz seite er kiininge unde kiiningin
der kiininc hérte in gerne gar

er ruofte zweien junchérren dar

die entwépenetent den ritter schoene
ein véch mandel wart im an getin

0,17520
0,17521
0,17522
0,17523
0,17524
0,17525
0,17526
0,17527
0,17528
0,17529
0,17530
0,17531
0,17532
0,17533
0,17533a
0,17533b
0,17534
0,17535
0,17536
0,17537
0,17538
0,17539
0,17540
0,17541
0,17542
0,17543
0,17544
0,17545
0,17546
0,17547
0,17548
0,17549
0,17550
0,17551
0,17552
0,17553
0,17554
0,17555
0,17556
0,17557
0,17558
0,17559
0,17560
0,17561
0,17562
0,17563
0,17564
0,17565

der stuont im harte hérliche

ledic seite in der kiininc riche

als6 hinnen viire daz er

sin reht ingesinde war

daz gelobete der schoene boese do

sus beleip er ze hove alsd

s6 lange er wolte tet er daz

unde die im liep alse sin leben was

von im niut mér rede hier geschihet

ich ne en wile die mare ouch lengen niht
wande die juncvrouwe dir nich daz ist wir
schoene wart unde s6 weidenlich gar .
daz ez daz lant allez gar wunder nam
ich ne en weiz ob siu von feinen kam
hier kumet Parzivil zuo siner muoter wonunge .
unde bevindet daz er eine swester hete
von ir en wile ich reden niut mér

von Parzivil hoeren viirebaz als ér

der des tages reit s6 sér

biz ze vesperzit oder mér

daz er en konde vinden niht

dé er geherbergen mohte iht

in den welden er herberge nam

ezzen noch trinken im niut zuo kam

dé von er harte ungemuot was

sin ros liez er ezzen daz gras

daz was schoene unde betouwet gar

biz der morgen gienc af klér

unde die sunne schein iiber lant
Parzivil saz (f zehant

unde reit biz tertiae zit

do6 kam er in den wiiesten walt wit
dier. ér. menic mél gewesen was

aber liitzel versan er sich daz

ez was lanc daz er dd was gesin

er luogete viire sich den walt in

unde sach einen schoenen grézen boum
Parzivil huop an sich sinen zoum

er huop ein wénic unde bedihte sich
“hérregot” sprach er “ich verstin mich
miner muoter his ist hier nihe wzrliche
doch swester noch bruoder wane ich
han ich niut noch vriunde kein

bi disem boume wisete mich ein

ritter zuo kiininge ArtGs geslaht

der mich ritter hete . gemachet

mit den richen wafenen rot

werliche mich des wunder hat

0,17566
0,17567
0,17568
0,17569
0,17570
0,17571
0,17572
0,17573
0,17574
0,17575
0,17576
0,17577
0,17578
0,17579
0,17580
0,17581
0,17582
0,17583
0,17584
0,17585
0,17586
0,17587
0,17588
0,17589
0,17590
0,17591
0,17592
0,17593
0,17594
0,17595
0,17596
0,17597
0,17598
0,17599
0,17600
0,17601
0,17602
0,17603
0,17604
0,17605
0,17606
0,17607
0,17608
0,17609
0,17610
0,17611
0,17612
0,17613

wie ich sus bin komen her

unde keines dinges baz beger

daz ich von minere muoter vri

die warheit ervar ire séle szlic s1”

er weinte erbarmicliche durch not
sinere reinen muoter tot

daz was natiurlich gar

er reit den rehten wec aldar

den walt hin Gf dem rosse sin

dem volgete er nich alhin in

er hette in vore gelernet schéne

d6 kam er an einen plin

sinere muoter hiis er sach

“got heiliger vater” er d6 sprach

“ich sihe daz ich vile begert hin”
also6 redente reit er hin danne

unz er kam an die briigge reht

Gz dem hise gienc ein kneht

der hette ersehen in alda

geloufen kam der iesd

unde hiez in willekome sin

Parzival reit viire sich hin in

sus er kam in die burc zehant

vile junchérren er di vant
weidenliche bekleit unde fin

die hiezent in alle willekome sin

siu butent im ére abe saz er

siu entwapenetent den ritter mar
einen mandel titent siu im an riche
unde niment sin war geliche

unde en kantent sin niut die rihte

an forme noch an antlitze niht

dér zuo hettent siu vergezzen sin
{izer einere schoenen kamer fin

ein maget schoene kam an der vrist
wiz alse ein bluome in dem meien ist
siu hette riche kleider gar

unde gienc zuo Parzivile dar

unde hiez in willekome sin hoveliche
dem almehtigen gote von himelriche
den gruoz galt er der juncvrouwen fin
im seite zehant daz herze sin

daz siu sin swester ware die rihte
doch en wolte er der geliche tuon niht
als6 balde . er wolte anders . ér .
ervarn unde viirebaz vrigen mér
wenne stiirbe ire muoter rein

obe siu hette bruoder oder swester kein

0,17614  veter oeheim unde ander vriunde viirebaz
0,17615  siu sizent Gf einem matrazze

0,17616  dir in geworht was manic tier

0,17617  siu hiez daz ezzen bereiten schier
0,17618  die maget sprach gezogenlichen do
0,17619  zuo ireme gaste Parzival alsd

0,17620  “hérre wé sint ir hinaht gelegen”
0,17621  “da ich keiner kurzewile hin gepflegen”
0,17622  sprach Parzivil “in dem walde”

0,17623  der juncvrouwen balde

0,17624  entvielent die trehene Gz ire ougen klar
0,17625  Parzivil sach siu siufzen gar

0,17626  “waz ist iuch” sprach er “schoene maget”
0,17627  siu sprach “hérre daz si iuch gesaget
0,17628  ir manent mich mines bruoderes die rihte
0,17629  sit er ein kint was sach ich in niht
0,17630  ich ne en weiz lebet er noch an dirre zit
0,17631  doch al min trést an im lit

0,17632  mir ist ich s6lle in noch gesehen
0,17633  waz sol ich nii mér jehen

0,17634  wenne ein ritter kumet her

0,17635  s6 gedenke ich an in viire wir

0,17636  unde erbarmet von herzen mich”
0,17637  Parzivil sprach “juncvrouwe minniclich
0,17638  des wundert mich niut” sprach er zuo ir
0,17639  “aber ein dinc sagent mir

0,17640  wie lanc ist daz juwer muoter starp
0,17641  da von iuwer vrouwede alsd verdarp
0,17642  unde obe ir swester oder bruoder hint
0,17643  mér denne ir hier hint genant”

0,17644  “hérre” sprach siu “wie mir ez ergé
0,17645  ich en han swester noch bruoder mér
0,17646  danne in bi rehter wérheit

0,17647  nach im min herze trliren treit

0,17648  sus bin ich eine in dem walde hier
0,17649 ez sint zehen jar daz ez ergie

0,17650  daz min bruoder mit einvalticheit
0,17651  aleine in disen walt reit

0,17652  f sineme pferde erbaneken sich

0,17653  driu gabil6t vuorte er daz sach ich
0,17654  wande er konde wole schiezen mite
0,17655  do bekiment im nich ire site

0,17656  viinf ritter wole bereit

0,17657  mit richelichen wapenkleide

0,17658  er was ein kint unde vrigete dir nih
0,17659  wer siu hette bereit als6

0,17660  siu sprichent kiininc Artiis tet daz
0,17661  ich ne en weiz waz siu im seitent viirebaz

0,17662  wande als6 balde er heim kam mit schalle
0,17663  do en kondent wir in niut erbiten alle
0,17664  noch dar zuo die muoter min

0,17665  wie leit ez uns allen mohte sin

0,17666 er reit zuo kiininge Artise dar

0,17667  ich ne en weiz waz er d6 schuof viire war
0,17668  sit gehérte ich von im sagen nie
0,17669  d6 in min muoter sach varen hin die
0,17670  viel in unmaht von der n6t

0,17671  von leide stiez siu an der tot

0,17672  daz ez geschach ist lange vrist

0,17673  ein einsidel der min veter ist

0,17674  hier nahe in dem walde ist sin his
0,17675  der vuorte siu mit im hin iz

0,17676  unde begruop siu in sin kappelleline
0,17677  wan er ein heilic man sol sin

0,17678 it bin ich in disem walde hier

0,17679  unde gewan sider vruwede nie
0,17680  wan alles niuwan triricheit

0,17681  hérre ich hdn iuch wir geseit”

0,17682  Parzival erhorte daz

0,17683  do vielent im die trehene naz

0,17684 0z sinen ougen erbarmicliche

0,17685  siu sach sine varwe verwandelen sich
0,17686  unde die trehene loufen dar

0,17687  iber sine wangen gar

0,17688  “hérre” sprach siu liepliche

0,17689  “lant iuweren namen wizzen mich
0,17690  den wiste ich gerne geloubent mir”
0,17691  “ich en kan niut” sprach Parzivil zuo ir
0,17692  “minen namen verheln wizzent daz”
0,17693  do6 mohte er reden niut viirebaz
0,17694  {imbe allez daz ie wart mére

0,17695  er ersiufzete harte sére

0,17696  dar nich iiber eine wile zehant

0,17697  “juncvrouwe” sprach er “ich bin genant
0,17698  Parzival der Galeis heize ich”

0,17699  do siu erhorte daz er nante sich
0,17700  Parzival zehant siu sich versan

0,17701  siu wart verstummet aber dar an
0,17702  daz siu in niut getorste an sehen
0,17703  noch ein wort zuo im gejehen

0,17704  alle ire rede d6 verswant

0,17705  Parzival helsete siu d6 zehant

0,17706  er sprach “iuwer bruoder bin ich
0,17707  min muoter starp durch mich”

0,17708  vore vrouweden viel siu in unmaht nider
0,17709  Parzival half ir Gf wider

0,17710  do kuste siu in an den munt

0,17711  sb lieber tac wart ir nie mére kunt
0,17712  siu hettent vréuwede unde kurzewil
0,17713  die junchérren kiment dar mit il
0,17714  siu woltent die tische gerihtet hin
0,17715  unde wunderte siu daz der man
0,17716  der s6 vremede was alda

0,17717  getorste kiissen ire juncvrouwen . hoh .
0,17718  siu hetten ez viire unzuht iiberal
0,17719  siu sprach “sehent daz ist Parzival
0,17720  der herzeliebe bruoder min”

0,17721  “daz miieze gote gelobet sin”
0,17722  sprach allez daz in der biirge was
0,17723  keiner vrouwede man do vergaz
0,17724  siu hettent alle wiinne do

0,17725  d6 gap man in wazzer iesd

0,17726  siu sizent ze tische vroelich gar
0,17727  waz sol ich mér sagen viire wir
0,17728  siu hettent guoter spise vile

0,17729  ze wunsche waz man haben wile
0,17730  wande daz hiis was beriten wole
0,17731  laterwin starc waz guot sin sol
0,17732  unde dar zuo alles wiltbrate vrisch
0,17733  siu redetent vile iiber tisch

0,17734  unde vrigetent maniger geschiht
0,17735  die juncvrouwe ruowete niht
0,17736  siu sach alles iren bruoder an
0,17737  unde hiels unde kuste den werden man
0,17738  do siu gemechliche gedzent ies6
0,17739  die junchérren des niut vergizent d6
0,17740  siu huobent die tische dannen
0,17741  siu stuontent Gf zehanden an
0,17742  unde giengent erbaneken sich
0,17743  in einem boumgarten hérlich
0,17744 ez was mittetac daz geschach
0,17745  Parzivél zuo sinere swester sprach
0,17746  er wolte den einsidel gesehen
0,17747  sinen veter unde sine bihte verjehen
0,17748  wande er in sider nie gesach

0,17749  sit er ein kint was des er jach
0,17750 ez dihte in guot sehet

0,17751  daz er bihte sine siinde reht

0,17752  s6 sxhe er sinere muoter grap dér zuo
0,17753  die durch in starp alze vruo

0,17754  siu sprach “s6 tuont ir wole viire wir
0,17755  unde viierent ouch mich mit iuch dar
0,17756 b varent ir deste érlicher

0,17757  ich viier iuch da hin sicher

0,17758
0,17759
0,17760
0,17761
0,17761a
0,17761b
0,17762
0,17763
0,17764
0,17765
0,17766
0,17767
0,17768
0,17769
0,17770
0,17771
0,17772
0,17773
0,17774
0,17775
0,17776
0,17777
0,17778
0,17779
0,17780
0,17781
0,17782
0,17783
0,17784
0,17785
0,17786
0,17787
0,17788
0,17789
0,17790
0,17791
0,17792
0,17793
0,17794
0,17795
0,1779
0,17797
0,17798
0,17799
0,17800
0,17801
0,17802
0,17803

den wec rehte durch den walt hin in”
Parzivél sprach “gerne swester min

ich viiere iuch mit mir” sprach er

siu hiezent die pferde bringen dar

hier wirdet Parzival vehtente mit eineme
ritter der im sine swester wolte nemen
die juncvrouwe do f saz

die Gizer maze schoene was

alse ie créatiure wart

Parzival zehant Gf die vart

harte schone wzfenete sich

unde bant Gf sinen helm riche

er nam sinen schilt Gf er d6 saz
eineme helde er wole gelich was

er reit enwec mit sineme sper

nach siner swester vuor er

die was viire ein teil geriten d6

sus ritent siu zesamene ieso

unde kiment in den walt vriliche

Gf die rehte straze rihtent siu sich

zuo des einsidelen hise die rihte

aber siu koment als6 dannen niht

ich wzne siu niut sint sicher doch
swie siu sint in ire lande noch

viire sich sach d6 Parzival balt

Gzer wege verre in den walt

einen ritter gewxfent schone

Gf eineme rosse grie wole getin

snel unde weidenlich

Parzivél stapfete viire sich

sin swester reit bi im gemach

jener siu von vernens sach

riten gegen im als6

daz ros nam er mit sporen do .

unde rante gegen Parzivil viire sich
unde redete gar ungezogenliche

er sprach “iuch si widersaget

umbe daz ich wile hin die maget”
Parzivil sprach “hérre geloubent mir
ir mohtent baz reden woltent ir
tetent ir ez gerne ez wxre iuwer pris
wande ich ne en vertrage ez in decheine wise
daz man mir siu mit gewalt neme iht”
“ja der iuch vorhte” sprach jener die rihte
“unde ez durch iuch wolte lan

iuwer ros unde die maget schoene
triuwe ich hinnen viieren waz ieman jihet
getiirrent ir es geweren niht

0,17804  s6 lant die maget hier mir

0,17805  war ir denne wellent dar varent ir
0,17806  sb6 werdent ir von mir ein ledic man”
0,17807  die rede wart Parzivilen gram

0,17808  ein wénic zuhte er sinen zoum an sich
0,17809  unde sprach harte zornliche .

0,17810  “hérre iuch sol von mir verseit sin
0,17811  min ros unde ouch daz magedin
0,17812  siu ist mir alsé unwert niht”

0,17813  do verredetent siu sich die rihte
0,17814  durch daz siu iren louf mohtent hin
0,17815  unde liezent die ros zesamene gin
0,17816  mit sporen sluogent siu die ros guot
0,17817  iewederer hette eines lewen muot
0,17818  unde wérent kec sam zwei wilde swin
0,17819  der ritter stach Parzivalen fin

0,17820  hohe 0f sinen schilt daz geschach
0,17821  daz sin sper al zerbrach

0,17822  Parzival viel da von niut nider

0,17823  unde stach ouch in s6 sére wider
0,17824  durch sinen schilt von bluomen silberin
0,17825  daz daz scharpfe sperisen

0,17826  gar durch sine halsberge ringe wuot
0,17827  wie starc siu wirent unde wie guot
0,17828  unde durch sinen lip als6 gar

0,17829  daz man sach jensit daz isen klar
0,17830  mér denne zweier schuohe lanc
0,17831  der ritter viel tot von deme orse blanc
0,32460  “~[...] unde vuorte daz mit ime hinedan
0,32461  durch daz ir wiirdent ein unsinnic man
0,32462  do sizent ir Gf in die rihte

0,32463  unde wintent ein ros hin daz en was niht
0,32464  ir miiestent ertrenket hier von ime sin
0,32465  wan daz iuch got tet sin helfe schin
0,32466  do ir daz zeichen gemachetent d6
0,32467  dA4 von er von iuch muoste ies6
0,32468  do er iuch nider hette gevalt

0,32469  do6 spranc er in daz wazzer kalt
0,32470  mat unde iberwunden gar

0,32471  db sande er ein andern tiuvel her
0,32472  in eineme kleinen schiffeline

0,32473  gelich einere juncvrouwen fin

0,32474  die sprach dé harte triigenliche
0,32475  Cundwir 4mirs iuwer liep bin ich
0,32476  die ir zuo Pelrapeire hint gelan
0,32477  aber siu louc iuch sunder win

0,32478  daz was der tiuvel wizzent daz

0,32479  er wolte iuch betrogen héin viirebaz

0,32480
0,32481
0,32482
0,32483
0,32484
0,32485
0,32486
0,32487
0,32488
0,32489
0,32490
0,32491
0,32492
0,32493
0,32494
0,32495
0,32496
0,32497
0,32498
0,32499
0,32500
0,32501
0,32502
0,32503
0,32504
0,32505
0,32506
0,32507
0,32508
0,32509
0,32510
0,32511
0,32512
0,32513
0,32514
0,32515
0,32516
0,32517
0,32518
0,32519
0,32520
0,32521
0,32522
0,32523
0,32524
0,32525
0,32526
0,32527

unde in die helle hin mit ime braht”
Parzivl sprach “ich bin des wole bedéht
er hette betrogen mich die rihte

en hette ich mich gesegenet niht

wan ich siu enwec varn sach

gar vreislichen daz geschach

in daz wazzer siu hin vléch

ich en weiz . war siu kam dar nach

wan daz ich machete den segen guot
des heiligen kriuzes . daz hete mich behuot
wan ich sach in varn gar vreisliche

in daz wazzer unde ungehiurliche

hin wider dannen er ouch . ér . kam

da nich ich sin niut mér vernam

unde begerte sit nich ime ze vrigende nie
ich bin bi iuch aleine hier

nt dunket mich daz billich gar

daz ich mit iuch war ir wellent var

wan ir iuch gotes bote hint genant”
“schoener hérre keine sorge hént

iuch behiietet” sprach der biderbe man
“got . des geleite ir sollent hin

die wile ich bi iuch bin viire war

mit kurzewile . unde mit vréuweden gar
viiere ich iuch mit mir die rihte

an den wec da ir valent niht”

do tritent siu in daz schiffelin

der wint treip siu alse ez solte sin

daz siu ane allez beiten zehant

kiment hin {iber an den lant

mit vrduweden gréz maniger hande
truoc siu daz schiffelin ze lande

rehte d6 daz schif ze lande vl6z

an deme wazzer @f eineme velse groz
sahent siu eine burc Gife stin

starc wole gelegen unde schoene

sus was gelegen die burc kluoge

daz einsit daz mer dir an sluoc

andersit schoene maten dar neben
schoene velt acker unde reben

einsit was itel schoene walt

vol affen . unde Iébarten balt

an grozeme gebirge unde schoene tal
“lieber hérre” sprach Parzivil

“sagent . ist ez juch sware niht

dise burc die man s6 wole ligen sihet
wie siu heize sagent mir ez sunder spot”
“schoener vriunt” sprach der gotes bote

0,32528
0,32529
0,32530
0,32531
0,32532
0,32533
0,32534
0,32535
0,32536
0,32537
0,32538
0,32539
0,32540
0,32541
0,32542
0,32543
0,32544
0,32545
0,32546
0,32547
0,32548
0,32549
0,32550
0,32551
0,32552
0,32553
0,32554
0,32555
0,32556
0,32557
0,32558
0,32559
0,32560
0,32561
0,32562
0,32563
0,32564
0,32565
0,32566
0,32567
0,32568
0,32568a
0,32568b
0,32569
0,32570
0,32571
0,32572
0,32573

“die burc ist der von Bores /

unde der nt di hérre ist . wizzent ez /
Sakur — Lal6é heizet er”

“hérre” sprach Parzival “ich beger

ware ez iuwer wille wir kértent dar

ich wxne wir valtent niht gar

wir viintent ein ros wole da die rihte”
“durch daz komen wir niemer dar niht”
sprach der guote man . “ijuch wirdet ein ros wole
daz allen iuwern willen tuon sol

als6 billiche hete ein richer man

schoene . unde guot ich siu hin”

die wile siu als6 redetent beide

do sahent siu komen iiber die heide
zwéne knehte biderbe unde wert

der eine vuorte ein zeltente pfert

der andere ein ros wiz alse der sné /

s6 schoenez en gesach nie mennische mér
daz pfert ouch wiz was tiberal

“lieber vriunt Parzival /”

sprach der biderbe man “nti nement hin daz
welichez iuch gevellet viire daz andere baz
daz ros 6der daz zeltende pfert

wan siu beide sint guot unde wert

unde bereit wole zuo prise

unde sint beide geliche wiz

ir sint wellent ir wole geriten

nement welichez ir wellent mit guoteme siten”
Parzival Gz deme schiffe trat

unde nam daz ros Gf der stat

daz gar vrech was . unde starc

er hette ez niut gegeben umbe hundert marc
gar schone ez bereit was

alzehant er dir Gf saz

unde nam urloup zehanden an

zuo deme guoten biderben manne

der in in deme schiffe hette gevuort da
der wint wite an den segel ies6 /

daz schif d von . enwec vl6z

Parzival reit mit vruwede groz

durch ein grdz tal breit

hier vihtet Parzival mit eineme

rittere der hiesch ime zol .

ér danne er eine mile gereit

hinder ime erhorte der hére

ein ros wihenen gar sére

d6 begunde er luogen hinder sich

unde sach komen gar vreisliche

0,32574
0,32575
0,32576
0,32577
0,32578
0,32579
0,32580
0,32581
0,32582
0,32583
0,32584
0,32585
0,32586
0,32587
0,32588
0,32589
0,32590
0,32591
0,32592
0,32593
0,32594
0,32595
0,32596
0,32597
0,32598
0,32599
0,32600
0,32601
0,32602
0,32603
0,32604
0,32605
0,32606
0,32607
0,32608
0,32609
0,32610
0,32611

0,32612
0,32613
0,32614
0,32615

0,32616
0,32617
0,32618
0,32619
0,32620
0,32621

einen ritter gar wole bereit

ware er ein kiininc gesin s6 man seit

s6 reit er richeliche genuoc

sine wifen wirent vrisch niuwe die er truoc
da von er deste kiiener was

er begunde schrien baz unde ie baz

zuo Parzivile s6 man seit

“helt ir hint getin torheit

daz ir mines hérren zol bekant

mit unrehte hin geviieret hint

es wirdet iuch leide sicherliche”

do kérte Parzival umbe sich

sin ros wande er gegen ime dar

“schoener helt” sprach er

“wizzent daz ich ein ritter bin

unde en kam noch nie da hin

da man mir hiesche keinen zol

kérent wider s6 tuont ir wisliche unde wole
schaffent daz ir ze schaffende hint
niemér werde mir gotes helfe bekant

kér ich wider man twinge mich es danne”
“kérent her daz iuch gange alle unszlde an
zuo der burc Gf der riviere miiezent ir

ich viiere iuch her wider mit mir”
Parzivil sprach “ir en viierent niht

mich mit iuch 4ne strit die rihte”

“ze ware s6 mache ich iuch vehtendes sat”
sprach jener . “wole her Gf der stat

sit ir durch bete niut wellent komen”

siu rantent einander an ze vrumen

waz die ros méhtent geloufen iesd

der ritter 4ne allez beiten d6

Parzivile ein sb starken stich stach

daz daz sper durch sinen schilt brach
unde daz scharpfe isen

brach durch neben der siten sin

ane vleischen daz geschach

daz sper allersament zerbrach

wan sb starc was der stich

Parzival traf in aber sb stercliche

unde s6 ebene Gf sinen schilt wider

daz er in valte in den stoup nider

daz er gestrecket lac iesd

unde daz ros indwerhes dir nah

Gfe in viel swerliche gar

unde geschach ime gar wé . viire wir

ime geunmahtete unde geswant

unde dob er zuo ime selber kam zehant

0,32622
0,32623
0,32624
0,32625
0,32626
0,32627
0,32628
0,32629
0,32630
0,32631
0,32632
0,32633
0,32634
0,32635
0,32636
0,32637
0,32638
0,32639
0,32640
0,32641
0,32642
0,32643
0,32644
0,32645
0,32646
0,32647
0,32648
0,32649
0,32650
0,32651
0,32652
0,32653
0,32654
0,32655
0,32656
0,32657
0,32658
0,32659
0,32660
0,32661
0,32662
0,32663
0,32664
0,32665
0,32666
0,32667
0,32668
0,32668a

er spranc Uf / unde sprach die rihte
“ritter . ir sint ze rosse / unde ich niht
erbeizent gar wole iuch daz an stit

oder ich stiche aber iuwer ros tot”
Parzivil antwiirtete ime gar schone
“waz hit iuch min ros missetan

daz ir ez toeten wellent” sprach Parzivil
“en zihent des niut iiberal

daz ich iuch iut suoche Gf deme rosse min
oder zuo rosse iuch kein schade welle sin
wan ich ez noch nie getet”

d6 saz er abe an der stat

von sineme rosse wiz alse ein hermelin
d6 zdch er Gz der scheiden sin .

ein swert scharpferz en wart nie mére
daz glitzenete so sére

alse ein brennente vackel tuot

db vazzete er sinen schilt guot

schoene . unde gar weidenlich

jener vleiz harte sére sich

wie er in geschadigen méhte genuoc
einer (f den andern sluoc

Gf helme unde Of schilde iiberal

aber der vreche Parzival

der an manigeme gewan die ére .

sluoc jenen (f sinen helm s6 sére

daz daz swert durch den stahel dranc
unze Gfe den hirnschedel blanc

jener ritter zehanden an

viel von deme slage hinedan
swarlichen nider an daz gras

s0 sére er betoubet was

daz ime geunmahtete zehant

Parzival ime abe bant

sinen helm wan er 4ne maht lac

jener des gar sére erschrac

unde bat in gendde gar jemerliche
unde bot ime sin swert unde ergap sich
er sprach “helt . ich hin mich doch ergeben
durch got bite ich iuch lint mich leben
wer genade bitet genadicliche

den sol man begniden billiche

ich bite juch umbe genide edelman”
Parzivél sprach “so sollent ir siu hin
mit solicher gedinge sol daz sin

ér . ir . koment zuo der burc hin in

s6 varent zuo kiininge ArtGse in sin lant”
hier kumet Parzival zuo Dodineas liebe

0,32668b
0,32668¢
0,32668d
0,32669
0,32670
0,32671
0,32672
0,32673
0,32674
0,32675
0,32676
0,32677
0,32678
0,32679
0,32680
0,32681
0,32682
0,32683
0,32684
0,32685
0,32686
0,32687
0,32688
0,32689
0,32690
0,32691
0,32692
0,32693
0,32694
0,32695
0,32696
0,32697
0,32698
0,32699
0,32700
0,32701
0,32702
0,32703
0,32704
0,32705
0,32706
0,32707
0,32708
0,32709
0,32710
0,32711
0,32712
0,32713

unde wirdet bloz vehtente mit eineme rittere
der siu enwec vuorte siner anegesihte .
der hiez Gafienes .

“sprechent ich habe iuch gesant

in sine gevangnisse dar

unde sagent ime die sache gar
allesament von ende

durch waz ich iuch dar gevangen sende
senfte gevangnisse ir do bejagent
wenne ir deme kiininge von mir sagent
guote mere . unde der kiiningin

unde sprechent daz ich welle sin

zuo pfingesten wi er hov wile han
oder mich en wende es danne
gevangnisse 6der siechtage

s6 kume ich dar . alse ich hier sage
belibe ich lebende 6der gesunt

ich muoz iuch aber . ér . tuon kunt
wie daz ich geheizen bin

unde nement daz wole in iuwern sin

in mineme lande man daz wole weiz
ich heize Parzival der Galeis”

jener horte in gar eigenliche

unde sprach harte guotliche

“hérre ich tuon vile gerne viire wir
waz ir mich heizent allez gar

ich sage deme kiininge vile wole

die sache von ende alse ich sol”

von Parzivile schiet er 4ne héhen muot
unde saz Gf sin ros guot

unde en beitete langer niht

er bevalch Parzivél gote die rihte

unde Parzival in widere mit hovischheit
jener sine straze reit

suochen den kiininc Artis

sine hochvart was zemale do Gz

unde sin iibermuot s6 groz

Parzivil der heldes gendz

saz ouch 1f sin ros wiz

unde reit viirebaz erwerben pris

des er sich an genomen hette . ér .
unde reit bizze mitteme tage oder mér .
tiber einen witen plin

vroeliche liez er sin ros gin

nich mitteme tage alse ich ez vernam
(f eine mate er d6 kam

ze wunder schoene was daz gras

ein riche gezelt . dir gespannen was

0,32714  von réter siden geverwet schone
0,32715  sach er obe eineme brunnen stin
0,32716  gar hérlichen des er jach

0,32717  als6 schiere er daz ersach

0,32718  reit er da hin behenticliche

0,32719  wan er bedorfte wole sicherliche
0,32720  ruowe dir néch stuont sin ger

0,32721  vore deme gezelte erbeizete er /
0,32722  weidenliche . alse ich ez vernam
0,32723  gegen ime eine juncvrouwe kam
0,32724  die entvienc in érlichen . unde wole
0,32725  alse man einen guoten ritter sol
0,32726  siu tet ime groze vrouwede schin
0,32727  unde vuorte in in daz gezelt fin
0,32728  da sizent siu nider Gf ein bette
0,32729  Parzival keine triricheit hette

0,32730  zuo der juncvrouwen sprach er zehant
0,32731  “schoene maget tuont mir bekant
0,32732  die triuwe ir miigent zuo gote hin
0,32733  hént ir kein liep . oder keinen man”
0,32734  die juncvrouwe hére .

0,32735  die an ir hette zuht . unde ére

0,32736  unde wise unde tugenthaft was
0,32737  antwiirtete ime wizzent daz

0,32738  “hérre ich hin ein liep wole ze prise
0,32739  tugenthaft getriuwe unde wise
0,32740  unde ist ein vrech ritter viireneme
0,32741  deme alle kuonheit wole gezame
0,32742  ich en wne diseme lande niut en wone bi
0,32743  bezzer ritter danne er si

0,32744  unde ist genant wizzent daz

0,32745  der wilde Dodineas

0,32746  unde ist geselle der tavelrundar
0,32747  die die bezzisten sint in der werelte unde gewzr
0,32748  unde in den wéfenen gepriset {iberal”
0,32749  “schoene juncvrouwe” sprach Parzival
0,32750  “ich kenne in wole er ist wolegemuot
0,32751  unde ein vrumer ritter guot

0,32752  getriuwe . unde geware

0,32753  ich bin gar vr6 der mere

0,32754  daz ir mir von ime geseit hint

0,32755  triuwe ir gote s6llent tuont mir bekant
0,32756  obe er si biderbe . unde gesunt
0,32757  daz hoere ich gar gerne an dirre stunt”
0,32758  “ja hérre” sprach die juncvrouwe fin
0,32759  “er wirdet zehant komen her in”
0,32760  die wile siu als6 redetent mit einander
0,32761  unde seitent einez unde daz ander

0,32762  wan siu hettent muozen genuoc

0,32763  ze redende manic wort kluoc

0,32764  do6 begundent siu umbe sich schouwen
0,32765  daz da her kiment vier juncvrouwen
0,32766  die wirent gegangen hoere ich sprechen
0,32767  Gf die mate bliilemelin brechen

0,32768  viole . unde ander bluomen geslaht
0,32769  dar Gz hettent siu schapel gemachet
0,32770  do siu Parzivilen begundent schouwen
0,32771  sitzente bi irere juncvrouwen

0,32772  do giengent siu dar gemeinliche

0,32773  unde gruoztent in gar ziihticliche
0,32774  jene die ire juncvrouwe was do6

0,32775  gelustete gar sére iesd

0,32776  daz ire liep komen war

0,32777  siu ruofte iren juncvrouwen dar

0,32778  “nement dises hérren ros” siu d6 sprach
0,32779  harte swinde daz geschach

0,32780  siu hiez ime ze ezzende geben genuoc
0,32781  vuoter . unde héuwe man ime viire truoc
0,32782  siu tdtent daz siu in geboten hette
0,32783  die juncvrouwe Gf der stete

0,32784  Parzivilen entwafenen bat

0,32785  unde bdt ime groz ére Gf der stat
0,32786  wan siu was tugenthaft von art

0,32787  d6 Parzival entwafenet wart

0,32788  do6 kam ein ritter bereit zehant

0,32789  dfe eineme wizen rosse hin in gerant
0,32790  hin zuo der juncvrouwen die rihte
0,32791  unde gruozte siu nie niht

0,32792  er biickete sich . unde vienc siu wizzent daz
0,32793  wan er ir gar giric was

0,32794  unde sazte siu Gf sin ros viire sich
0,32795  unde kérte wider enwec gerincliche
0,32796  mit der juncvrouwen schoene

0,32797  die sich tibel gehuop sunder win

0,32798  unde schré sére late hin zuo gote
0,32799  “hilf hérre got durch din gebot

0,32800  kiininc iiber himel unde erde

0,32801  hilf daz ich niut geschendet werde .”
0,32802  an den megeden mohte man groz leit schouwen
0,32803  do siu sihent viieren hin ire juncvrouwen
0,32804  Parzivil wart ouch leidic gar

0,32805 er hiez balde bringen sin ros dar

0,32806  daz brihte ime eine juncvrouwe weidenlich
0,32807  er spranc dér Gf behenticliche

0,32808  swie doch er ungewzfenet wer

0,32809  er nam schilt unde sper

0,32810  sin swert hette er gegurt umbe sich
0,32811 er reit Gz deme gezelte baltliche

0,32812  unde snellete sich jeneme rittere nach
0,32813  der mit grozer ile vloch

0,32814  rehte mitten in ein tal

0,32815  daz was wit . unde groz iiberal

0,32816  Parzivil sach in von verren gar

0,32817  do reit er deste balder dar

0,32818  mit gevazzeteme schilde . in der hant sin sper
0,32819  unde ruofte in sére an aldar

0,32820  “helt lant die juncvrouwe hier sunder spot
0,32821  wan s werliche helfe mir got

0,32822  siu wirdet iuch sire an komen warliche”
0,32823  jener sach in an hinder sich

0,32824  unde gap aber wénic umbe in durch daz
0,32825  er alsé ungewzfenet was

0,32826  unde reit alles hin alse ich ez las

0,32827  d6 ime Parzivil kam niher baz

0,32828 er ruofte in aber an mit grozer gire
0,32829  “hérre alse helfe got mir

0,32830  ir miiezent iuch kéren her wider umbe hérr
0,32831  oder ich stiche iuch durch den riiggen dar
0,32832  ir miiezent lasterliche werben

0,32833  sihet man iuch vliehente sterben
0,32834  unde werdent geschant an dirre stete”
0,32835  jener markte wole daz er wir hette
0,32836  unde sazte die juncvrouwe nider

0,32837  unde kérte sich gegen Parzivile wider
0,32838 er neigete gar endeliche sin sper

0,32839  unde liez sin ros loufen swinde dar
0,32840  0f Parzivélen hette er s6 ebene gezilet
0,32841  daz er in traf Of sinen schilt

0,32842  daz sich wider leite des isenes kraft
0,32843  unde bouc sich so sére der schaft
0,32844  daz er allen zerbrach die rihte

0,32845  unde gienc doch durch niht

0,32846  in traf aber Parzivil der degen hére
0,32847  obenan . Gf sinen schilt s6 sére

0,32848  daz in zerspielt gar der stich

0,32849  unde stiez in s6 grimmicliche

0,32850  daz er tfe die erde viel hin danne
0,32851  alse getoubet ime tiirmeln s6 sére began
0,32852  daz er sich niht mohte geregen

0,32853  unde lac in unmaht dne wegen

0,32854  Parzival alzehant

0,32855  saz von sineme rosse {ifen daz lant
0,32856  unde bant ime abe den helm schoene
0,32857  unde begunde iiber in stin

0,32858  unde luogete ob er sich regete iht
0,32859  er huop ime Gf daz gehenkede die rihte
0,32860  sin swert daz man wole sniden sach
0,32861  daz huop er Gf . unde sprach

0,32862 er slilege ime abe daz houbet viire war
0,32863  oder er ergxbe sich an in gar

0,32864  jener der unversunnen lac dort

0,32865  geantwiirtete ime nie wort

0,32866  iiber eine wile dir nah

0,32867  trliwete ime Parzival aber do

0,32868  do erhorte er in Gfe der stete

0,32869  sine ougen er do Gf tet

0,32870  unde sach Parziviln an

0,32871  unde sprach zuo ime zehanden an
0,32872  “hérre waz wellent ir mér . ich

0,32873  ergibe an iuwer genide mich

0,32874  Gf die ritterliche triuwe min

0,32875  gelobe ich juwer gevangen sin

0,32876  wa ir mich hin sendent

0,32877  waz ir mit mir wellent tuon daz verendent
0,32878  ich leiste . waz iuwers gebotes ist
0,32879  getriuweliche . 4ne valschen list”
0,32880  s0 schiere in Parzival erhorte do
0,32881  er sprach zuo ime iesd /

0,32882  “s6 miiezent ir alzehant ergeben
0,328383  an der juncvrouwen gendde iuwer leben
0,32884  die ir sehent sitzen hier bi

0,32885  unde ist worden sorgen vri

0,32886  gelobent ze tuonde alle ire gebot”
0,32887  “ach hérre” sprach jener “durch got
0,32888  geliistet iuch des tddes min

0,32889  siu en mohte doch keines dinges vrower sin
0,32890  danne daz ich verliire min leben
0,32891  hat iuch got ein vriez herze gegeben
0,32892  unde wellent lizen leben mich

0,32893 6 en gént mich ir niut sicherliche”
0,32894  Parzivil sprach “s6 miiezent ir viire wir
0,32895  zuo kiininges Arttis hove aldar

0,32896  von Parzivile deme Galeise sollent ir
0,32897  griiezen den kiininc daz gelobent mir
0,32898  unde sprechent ich hén juch dar gesant
0,32899  in sine gevangnisse an sine hant
0,32900  unde daz ich zuo sineme hove welle sin
0,32901  in einem mandde Gf die triuwe min”
0,32902  jener der d6 was zornes vol

0,32903  sprach “ich sage ez ime allez wole
0,32904  waz ir mich geheizen hant”

0,32905  er nam urloup . unde saz Gf zehant

0,32906
0,32907
0,32908
0,32909
0,32910
0,32911

0,32912
0,32913
0,32914
0,32915

0,32916
0,32917
0,32918
0,32919
0,32920
0,32921
0,32922
0,32923
0,32924
0,32925
0,32926
0,32927
0,32928
0,32929
0,32930
0,32931
0,32932
0,32933
0,32934
0,32935
0,32936
0,32937
0,32938
0,32939
0,32940
0,32941
0,32942
0,32943
0,32944
0,32945
0,32946
0,32947
0,32948
0,32949
0,32950
0,32951
0,32952
0,32953

unde lie die juncvrouwe di

des was er leidic unde unvr6

daz ime daz herze noch zerbrach

er reit enwec mit ungemache

Parzivél gienc zuo der juncvrouwen néher baz
die schoene unde tugenthaft was

unde troste siu gar guotliche

unde vuorte siu wider in daz gezelt hérlich
vore ime {ife rosse sin

durch daz wite tal hin in

mit der juncvrouwen alse ime wole gezam
unze er zuo deme gezelte kam

(f sineme rosse daz snéwiz was

n{ was erbeizet Dodineas

vore deme gezelte sunder swzre

unde en wiste noch niut der mzre

daz sin liep enwec geviieret was

er solte wénic triiwen daz

kein ritter d4 ware s6 kec

der sin liep getorste viieren enwec

oder iemanne kxme in sinen sin

die wile man lebende wiste in

d6 er Parzivaln sach dort her traben

unde sin liep vore ime haben

daz dthte in wunderliche mar

die andern juncvrouwen vrigete er
wannen ire juncvrouwe kame do

unde wer er wzre der siu vuorte alsd

die juncvrouwen die sére hettent geschriuwen
huobent ire houbet Gf in deme riuwen
die seitent irem hérren allez bl6z

die schande . unde daz laster groz

daz ime ein ritter hatte getin

der sin liep hette geviieret von dannen
wie ir ein ritter nich rante Gf der stete
ungewafenet . unde hette siu errettet
“alsé dunket uns gelobet si got

er bringet siu hier . sunder allen spot ”
die mzre vernam Dodineas

d6 wart er zornic . wizzent daz

s6 leidic unde s6 ungemuot

daz er niut redete . ein wort guot

ze jungeste sprach er ein wortelin

“wer mohte so6 getiirstic sin

der sich des an nam

unde her in min gezelt kam

min liep ze nemende . unde vuorte siu hin
ze wire er hette toerlichen sin”

0,32954
0,32955
0,32956
0,32957
0,32958
0,32959
0,32960
0,32961
0,32962
0,32963
0,32964
0,32965
0,32966
0,32967
0,32968
0,32969
0,32970
0,32971
0,32972
0,32973
0,32974
0,32975
0,32976
0,32977
0,32978
0,32979
0,32980
0,32981
0,32982
0,32983
0,32984
0,32985
0,32986
0,32987
0,32988
0,32989
0,32990
0,32991
0,32992
0,32993
0,32994
0,32995
0,32996
0,32997
0,32998
0,32999
0,33000
0,33001

die wile er die rede . under handen hatte
Parzival da nider sazte

die juncvrouwe die er hette briht
Dodineas lief dar wole bedaht

unde umbe vienc sin liep alzehant
die juncvrouwe an der man vant
tugent . unde wisheit . s6 man jihet
sprach “hérre entbietent mir niht
vréuwede . aber ich bite iuch alse ich billiche sol
daz ir disen ritter érent wole

der mich gerettet hit zuo dirre vrist
von jeneme . der s6 vrech ist

daz er en vorhte nieman

swie er doch liitzel dar an gewan
daz er mich vuorte gevangen hin
dirre ritter ungewafenet twanc in .
daz er sicherte sinere hant

unde hit in gevangen gesant

Artlse deme kiininge dar

er ritet ieze da hin viire war”

d6 Dodineas sin liep vernam

an Parzivil er geloufen kam

er tet ime groze vrouwede schin
unde hiez in gote willekomen sin
Parzivil der tugenthaft was

sprach “hérre got vergelte iuch daz
unde gebe iuch sxlden alse vile

alse ich mir selber wiinschen wile
daz ware mir liep geschxhe daz”

d6 sach in baz an Dodineas

do er in kennente wart

er gienc ime niher baz ungespart
vriuntliche er in helsen begunde
dicke . unde zuo maniger stunte
waz er vrouweden maohte gevlizen sich
die tet er ime gewillicliche

er sprach “lieber vriunt Parzivil

wir hant {iber berc . unde tal
geriten durch manic lant guot

ich . unde manic ritter hchgemuot
iezunt ein halp jér alle zit

unde hént gevraget iemer sit

unde iuch gesuocht an maniger stat
als uns der kiininc geb6t unde bat
unde verniment von iuch nie niht
wan di . deme man der megede burc jihet
d6 kam ich durch herberge in

unde vant Segremorse di siech sin

0,33002
0,33003
0,33004
0,33005
0,33006
0,33007
0,33008
0,33009
0,33010
0,33011
0,33012
0,33013
0,33014
0,33015
0,33016
0,33017
0,33018
0,33019
0,33020
0,33021
0,33022
0,33023
0,33024
0,33024a
0,33024b
0,33025
0,33026
0,33027
0,33028
0,33029
0,33030
0,33031
0,33032
0,33033
0,33034
0,33035
0,33036
0,33037
0,33038
0,33039
0,33040
0,33041
0,33042
0,33043
0,33044
0,33045
0,33046
0,33047

der seite mir er szhe iuch wole gesunt
unde war ir kament . wre ime unkunt
unde seite mir ouch alsé

daz er iuch vehten liez d

mit ahte rittern zesamene

sus seite er mir bi namen

nd lobe ich got s6 sére ich kan

daz ich iuch hier vunden hin

nd varen wir morgene des bite iuch ich
mit einander zuo hove vroeliche”
Parzivél sprach zuo ime die rihte

“lieber hérre des en redent niht

ich en mac noch niut dar Gf die triuwe min
aber zuo pfingesten . wile ich dé sin
obe mich got behiietet vore not

wanne ez gar an sinem willen stét

wie ich ez doch niut gar sagen wile”

siu butent ime éren alse vile

alse ieman erdenken kunde

die tische man bereiten begunde

siu sazent zuo tische vréuweden vol

in wart gedienet érliche unde wole

mit ezzende unde mit trinkende vollicliche
hier sendet Parzivils liep Cundwir 4mrs
nich ime . daz er ir ze helfe kume

db siu gedzent gemechliche

unde man wazzer solte gén do

kam geriten hin in ies6

ein juncvrouwe {fe eineme mile wiinnesam
. ér . siu volles hin in kam

begunde siu ruofen late gar

daz es mannegelich nam war

“Parzival wizzest daz von mir

groze not bringet mich her zuo dir
unde bin geriten durch manic lant
suochen dine helferiche hant

din liep sendet mich zuo dir her

wan ein ritter verderbet siu viire war
der mehtic ist . unde wole erkant
Arides von Kaffal(in ist er genant

der alle tage Of siu ritet mit her

unde verheret ire lant sunder wer
siment ir iuch iut alse ez ir lit

s6 en kument ir niemer in zit

wan siu muoz ergeben sich

bizze mittewochen endeliche

siu en vinde danne einen ritter guot

der ir sine helfe tuot”

0,33048
0,33049
0,33050
0,33051
0,33052
0,33053
0,33054
0,33055
0,33056
0,33057
0,33058
0,33059
0,33060
0,33061
0,33062
0,33063
0,33064
0,33065
0,33066
0,33067
0,33068
0,33069
0,33070
0,33071
0,33072
0,33073
0,33074
0,33075
0,33076
0,33077
0,33078
0,33079
0,33080
0,33081
0,33082
0,33083
0,33084
0,33085
0,33086
0,33087
0,33088
0,33089
0,33090
0,33091
0,33092
0,33093
0,33094
0,33095

d6 Parzival die rede vernam

er spranc Uf alse ime wole zam
unde sprach er wolte varn zehant
mit der juncvrouwen in ire lant

die von deme gezelte bat siu ies6
daz siu zze ein wénic do

siu sprach “des en mac niut sin”
Parzivil zehant hin in

nach sineme harnasche gie
swinder gewafenete er sich nie
Dodineas wafenete sich ouch daz geschach
bi gote von himele er d6 sprach

er wolte mit ime die rihte

Parzivél sprach er en tte niht

er solte zuo hove riten iesd

unde sagen deme kiininge hoh

daz er zuo pfingesten viire wir
kzme zuo sineme hove dar

obe in got lieze gesunt

man brahte ime sin wiz ros d6 zestunt
unde saz Gf zehanden an

urloup . nam der kiiene man

zuo Dodineas . unde zuo sineme liebe schoene
er lie sin ros geswinde hin gin

mit sinere juncvrouwen klar

tiber eine wise schoene gar

siu ritent s lange dne . underlaz
daz siu kiment in einen walt groz
der gar schoene was tiberal

d6 begunde vragen Parzival

waz Cundwir Amirs tzte sine triutin
“gar wole ” sprach siu “hérre min
lieze siu jener ritter dne not

s6 wiirde ir harte guot rat”

siu ritent s6 lange . unde s6 vile
die rehte strize . unze f daz zil
daz ez wole none zit was

db ritent siu einen pfat viirebaz

der was enge . unde smal

wan der groze wec . was tief {iberal
sumer . unde winterzit

do ritent siu tiber einen biihel wit
d6 wart Parzival gewar

daz daz ros hinkete ein wénic gar
unde wiste niut . waz ime was

biz daz er abe gesaz

unde ez an deme vuoze bevant

d6 sach er wole alzehant

0,33096
0,33097
0,33098
0,33099
0,33100
0,33101
0,33102
0,33103
0,33104
0,33105
0,33106
0,33107
0,33108
0,33109
0,33110
0,33111

0,33112
0,33113

0,33114
0,33115

0,33116
0,33117
0,33118

0,33119

0,33120
0,33121
0,33122
0,33123
0,33124
0,33125
0,33126
0,33127
0,33128
0,33129
0,33130
0,33131
0,33132
0,33133
0,33134
0,33135
0,33136
0,33137
0,33138
0,33139
0,33140
0,33141
0,33142
0,33143

daz er dir an ernegelt was

er lobete got . umbe daz

anders en wolte er ziirnen niht

die juncvrouwe zuo ime die rihte
sprach . “hérre ich weiz wole d4 mit
daz hier vornan ist ein smit

der iuwerme rosse hilfet wole

daz ime niut mér werren sol

ritent dne sorge die wile

ez ist kime anderhalbe mile

da der smit gesezzen ist

der zuo rossen kan manigen guoten list
wole ich iuch dar gewisen kan

wir koment d4 hin zehanden an”
Parzivil sprach “juncvrouwe guot

ich gange wole ob ez nét tuot

ich viirhte ez deme rosse schade si”

“ze wire” sprach die juncvrouwe vri
“ime geschihet die wile kein leit”
Parzivil sprach “juncvrouwe gemeit
ich tuon waz ir heizent mich”

d6 saz er Gf behenticliche

unde ritent gemechliche Gf deme pfade
daz ez deme rosse wzre kein schade
unde tribent als6 lange daz

daz siu kiment da der smit was

der ein meister was mit den handen
unde mit kiinsten gelobet in allen landen
er ersuochte deme rosse den vuoz zehant
unze er den schaden do bevant

den bereitete er gar meisterliche

unde sprach “hérre ritent gar sicherliche
iuwer ros daz ist genesen

kein riten mac ime schade wesen”
Parzivil gar vroelich wart

unde dankete dem smide sére harte
unte vrigete in ouch der meare

wie er geheizen ware

jener entwiirtete ime zehant

“hérre ich bin Trebuchet genant

min name ist wite erkennet

in verren landen man mich nennet

ir hant selber wilent mich

gehoeret nennen des wzne ich

daz swert daz ir dd hint geslaht

hin ich mit minere hant gemachet

ze wire in deme sinne bin ich”

Parzivél sprach “ez ist gelobelich

0,33144  ich han ez durch verre lant braht her
0,33145  unde louc mir an der not viire war
0,33146  ich weiz aber daz wole

0,33147  daz ich dar an niut zwiveln sol

0,33148  daz ez iuwer hant wider machen kan
0,33149  baz danne anders ieman

0,33150 wie guot meister er joch si

0,33151 in verren landen . unde hier bi”

0,33152  “ez mac wole sin” sprach der smit guot
0,33153  Parzivél zoch ez Gz wolegemuote
0,33154  unde gap deme smide die stiicke d6
0,33155 er nam siu . unde sluoc dar Gf ies6 /
0,33156 in einere kurzen stunte

0,33157  die stiicke er zesamene stézen kunde
0,33158  unde wart wider gemachet daz swert
0,33159  er gap ez Parzivile deme ritter wert
0,33160  er sprach “hérre . wer daz kan . unde kiinnen sol .
0,33161  ein dinc wider gemachen s6 wole
0,33162  ob ez der zerbreche daz en schadete vile niht .
0,33163  doch man ez niut viire krimwerc sihet
0,33164 ez ist guot . unde richelich

0,33165  pflegent sin wole wenne sin gelich
0,33166  in iuwer hant niemer mér kumet
0,33167  unde weiz ouch wole daz ez iuch vrumet
0,33168  unde ir es briichente werdent mit maht
0,33169  daz wizzent vore morgene ze naht
0,33170  tuont ez durch mich iemer

0,33171  unde ziehent ez iz niemer

0,33172  es en tuo iuch rehte not danne

0,33173  wan bezzerz nie man gewan”

0,33174  Parzival gar vr6 des was

0,33175  unde dankete Trebuchete daz

0,33176  do er daz swert gendte an sach

0,33177 ez geviel ime gar wole des er jach
0,33178  den bruch en kés man niergen dar an
0,33179  in die scheide stiez ez der werde man
0,33180  unde gienc di er sin ros vant

0,33181  unde saz dar Gf alzehant

0,33182  gar bescheidenliche d6

0,33183  den smit bevalch er gote ies6

0,33184  unde sprach zuo deme smide “ich gilte dir ez wole
0,33185  wenne ez ni sin sol

0,33186  den dienest den dti mir hist getin
0,33187  des solt dii sicher sin sunder win”
0,33187a  hier kumet Parzivil zuo deme dritten male zuo sineme
0,33187b  liebe Cundwir dmirs zuo Pelrapeire
0,33188  da mit er von dannen schiet

0,33189  die rehte straze er geriet

0,33190  alse in wisete die juncvrouwe klar
0,33191  die sinere geselleschaft vr6 was gar
0,33192  siu ritent s6 balde daz siu schier

0,33193  sihent die burc zuo Pelrapeire

0,33194  unde dar kiment die rihte

0,33195  aber ich en gedenke niht

0,33196  daz ich ie gesehen hin

0,33197  mit grozer vrouweden entvihen keinen man
0,33198  alse Cundwir amirs ire liep entvienc
0,33199  ér. er erbeizete daz ergienc

0,33200  daz siu in hundert stunt gekust hette
0,33201  siu vergaz alles ires leides an der stete
0,33202 6 vr6 was siu / daz siu ire liep sach
0,33203  siu en gedihte an kein ungemach
0,33204  wan im vréuwede machen . unde vroelich sin
0,33205  siu hiez bringen Gz ire schrine

0,33206  ein gewant schoene riche . unde guot
0,33207  von scharlachene roeter . danne ein bluot
0,33208  gevuotert wole mit hermine

0,33209  des brahte dar ein juncvrouwe fin
0,33210  ein mandel . unde ein roc richelich
0,33211 die wérent vrisch niuwe geliche

0,33212  do6 entwafenete man in schone

0,33213  under zweien Sleboumen wole getin
0,33214  die stuontent mitten . in deme hove wit
0,33215  d6 er entwafent wart an der zit

0,33216  do6 kiment zw6 juncvrouwen dar
0,33217  die vlizzent sich beide gar

0,33218  ze dienende deme (izerwelten manne
0,33219  unde gibent ime daz gewant an

0,33220  daz tet er weidenlichen an zehant
0,33221 wan sinne . unde tugent man an ime vant
0,33222  alse do bereit wart Parzival

0,33223  in kiininges Artiis hove {iberal

0,33224  kein schoener ritter en was

0,33225  wole getar ich reden daz

0,33226  siu giengent sitzen Gf ein bette aldar
0,33227  Cundwir dmiirs sin liep . unde er
0,33228  kurzewile hettent siu gemeine

0,33229  wan siu warent di aleine

0,33230  einez begunde dem andern sagen
0,33231  waz in geschach vore langen tagen
0,33232  Cundwir dmiirs die klagete

0,33233  ireme liebe Parzivil unde sagete

0,33234  von Arides die schande

0,33235  daz er ire lant verbrante

0,33236  unde roubete ire liute hier unde da
0,33237  “stiezez liep” sprach Parzival iesd

0,33238
0,33239
0,33240
0,33241
0,33242
0,33243
0,33244
0,33245
0,33246
0,33247
0,33248
0,33249
0,33250
0,33251
0,33252
0,33253
0,33254
0,33255
0,33256
0,33257
0,33258
0,33259
0,33260
0,33261
0,33262
0,33263
0,33264
0,33265
0,33266
0,33267
0,33268
0,33269
0,33270
0,33271
0,33272
0,33273
0,33274
0,33275
0,33276
0,33277
0,33278
0,33279
0,33280
0,33281
0,33282
0,33283
0,33284
0,33285

“iuch ze rechende bin ich komen her
ich wane er giltet morgene gar

harte tiure Gf der stat

waz er iuch geschadet hat”

siu redetent s6 lange zesamene d6
bizze siu ezzen giengent ies6

nich ezzende giengent siu legen sich
an die venster richelich

unde redetent aber s6 man seit
zesamene von aller hande hovischheit
bizze man slafen gienc Gf der stete
Cundwir Amrs die Parzivaln hette
gar liep . dir an zwivelte er niht

siu vuorte in selber an ire hant die rihte
an ein schoene bette hérlich

weder herzogen noch kiininges gelich
en wart schoenerere bette nie bereit
do er sich slifen hette geleit

Cundwir 4Amdrs die reine

gienc ouch in ire kamere eine

unde leite sich an ire bette zehant
der slaf siu ouch iiberwant

biz der wahtzr blies den tac

der sinen glast niut verhaben mac

do stuont Gf die schoene

eine . alle ire juncvrouwen 4ne

siu en half nieman an tuon s6 vruo
siu en wolte ire juncvrouwen keine dir zuo
siu gienc zuo der kamern hin zehant
da siu Parziviln inne vant

des nahtes gewachete er nie umbe ein hir
wan er miiede was komen dar

des slief er die naht sunder leit

des was vile harte gemeit

Cundwir amirs sin liep d6

die in slafente vant als6

die vréuwede siu niut ringe wac

daz er s6 guoter ruowen pflac

iiber eine wile erwachete er

unde dihte in ein wunderlichez mar
daz sin liep s6 vriieje Gf was
“schoene” sprach er “ich wxne daz
ich . ze lange hin gelegen

ich solte iezunt sturmes pflegen
iuwerme viande an sin gezelt hin
wan daz ich ze lange gelegen bin”
Cundwir amirs sin liep sprach
“hérre hint iuwer gemach

0,33286
0,33287
0,33288
0,33289
0,33290
0,33291
0,33292
0,33293
0,33294
0,33295
0,33296
0,33297
0,33298
0,33299
0,33300
0,33301
0,33302
0,33303
0,33304
0,33305
0,33306
0,33307
0,33308
0,33309
0,33310
0,33311
0,33312
0,33313
0,33314
0,33315
0,33316
0,33317
0,33318
0,33319

ir séllent des keine sorge han”

d6 stuont er Gf zehanden an

ane beiten behenticliche

unde tet an sich weidenliche
richeliche gereitschaft gar

d6 hiesch er sinen harnasch dar
den brihte man im alse er des bat
d6 wafenete er sich Gf der stat

f sin ros guot saz er

unde nam schilt . unde sper

unde gurt umbe . sin swert geslaht
daz Trebuchet / wider hette gemachet
die wile sich Parzival tet an

der do en vorhte nieman

Arides an daz tor kam gerant
selbe zweinzigeste ritter man in dé vant
unde ruofte vile lite von dem orse
“juncvrouwe Cundwir amirs

gént mir Gf die burc wole getin

ér . ich gestiirme dar an

oder sendent aber mir her

ein ritter / der ez wern getar
gegen mir . daz lip an libe si

sint ir zwéne . oder dri

miigent ir viere 6der viinve hin
die wile ich aleine bestin

min starke kraft . daz wole tuot”
Cundwir dmirs sprach “helt guot
ich en weiz wie ez iuch noch ergit
ich sende iuch aber in dirre n6t
ein . ob ez gotes wille sin sol

der iuch getar bestin wole”

d6 wart daz tor Gf getin

Parzival reit Oz der burc schone

